
ᐱᕙᓪᓕᐊᓂᖅ ᓯᕗᓪᓕᖅᐸᐅᔪᖅ ᐱᕙᓪᓕᐊᓂᕐᒥᑦ ᑕᕐᕆᔭᐅᑎᓄᑦ ᐅᕝᕙᓘᓐᓃᑦ ᑕᓚᕕᓴᓄᑦ
ᐱᓕᕆᐊᖑᔪᒥᑦ. ᑕᒡᕙᓃᓕᕌᖓᑕ ᐱᕙᓪᓕᐊᖃᑦᑕᖅᑕᐃᑦ ᓱᓇᓕᐅᕆᓂᕐᒧᑦ ᐃᓱᒪᒋᔭᐃᑦ,
ᐃᖅᖃᓇᐃᔭᖃᑎᒋᓂᐊᖅᑕᖕᓂᒃ ᐱᕙᓪᓕᐊᓗᑎᑦ, ᐊᒻᒪᓗ ᑐᒃᓯᕋᐅᓯᐅᕐᓗᑎᒃ
ᑮᓇᐅᔭᖃᖅᑎᑕᐅᓂᐊᕐᓗᑎᑦ, ᐊᒻᒪᓗ ᐸᕐᓇᒡᓗᒍ ᐊᐅᓚᔪᓂᑦ ᑕᕐᕆᔭᐅᓯᐅᕐᓂᐊᖅᑕᐃᑦ. 

ᐃᓕᓴᐃᓂᕐᒧᑦ ᑲᑎᒪᓂᖅ #1: 

ᐱᕙᓪᓕᐊᓂᖅ

ᓱᓇᐅᕙ “ᐱᕙᓪᓕᐊᓂᖅ”?

ᓱᓇᐅᕙ ᐊᐅᓚᔪᓂᑦ ᑕᕐᕆᔭᐅᓯᐅᕆᔨ?

ᑕᕐᕆᔭᐅᑎᓂᑦ ᐊᐅᓚᔪᓂᑦ ᐊᒻᒪᓗ ᑕᓚᕕᓴᓂᑦ ᐱᓕᕆᐊᑦ, ᐊᔾᔨᒌᙱᑦᑐᓂᒃ ᐊᐅᓚᔪᓂᑦ
ᑕᕐᕆᔭᐅᓯᐅᕆᔨᑕᖃᐅᖅᑐᖅ ᐊᔾᔨᒌᙱᑦᑐᓂᒃ ᐱᔭᒃᓴᐅᑎᖃᖅᖢᑎᒃ. 

ᐊᔾᔨᒌᖏᐊᕐᔪᒃᑐᓂᒃ ᐱᓕᕆᐊᖃᖅᑎᓪᓗᒋᑦ, ᐊᑐᓂ ᐊᐅᓚᔪᓂᑦ ᑕᕐᕆᔭᐅᓯᐅᕆᔩᑦ
ᐃᓚᐅᖃᑦᑕᖅᑐᑦ ᐱᓕᕆᐊᕐᒥᑦ ᐱᒋᐊᕐᓂᖓᓂᑦ ᐱᐊᓂᖕᓂᖓᓄᑦ. ᐱᓕᕆᖃᑎᒋᓗᒋ
ᐃᖅᖃᓇᐃᔭᖃᑕᐅᔪᓗᒃᑖᑦ ᐊᒻᒪᓗ ᐊᕕᒃᑐᖅᓯᒪᔪᐃᑦ, ᐊᐅᓚᔪᓂᑦ ᑕᕐᕆᔭᐅᓯᐅᕆᔩᑦ
ᐃᒡᓗᒌᖓᑎᑦᑎᔭᕆᐊᖃᖅᑐᑦ ᓱᓇᓕᐅᕆᓂᕐᒧᑦ ᖃᓄᐃᓕᐅᖅᑎᑦᑎᓂᕐᒥᒃ ᐱᓕᕆᐊᒥᑦ
ᑮᓇᐅᔭᖅᑑᑎᒧᑦ ᑭᒡᓕᖃᕐᓂᐅᔪᓄᑦ, ᐊᒻᒪᓗ ᐃᓚᒋᔭᐅᔪᓗᒃᑖᑦ ᓴᖅᕿᑕᐅᔪᒥᑦ, ᖃᖓᒃᑰᖓᔪᒥᑦ
ᐊᒻᒪᓗ ᐱᓕᕆᐊᖑᔭᕆᐊᓖᑦ ᐱᓕᕆᐊᖑᓗᑎᒃ. 

ᐃᓕᓴᐃᓂᕐᒧᑦ ᑲᑎᒪᓂᖅ #1: ᐱᕙᓪᓕᐊᓂᖅ 

ᐱᔭᒃᓴᐅᑎᖃᖅᑐᖅ ᐊᐅᓚᔪᒦᑦᑐᓂᒃ ᖃᐅᔨᓴᐃᓂᕐᒧᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᖅ
ᑮᓇᐅᔭᖅᑑᑎᒧᑦ ᓈᒻᒪᐅᑎᓯᒪᒐᓗᐊᕐᓂᖓᓄᑦ. 

ᓱᓇᐅᓂᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᔩᑦ:

ᓱᓇᓕᐅᕆᓂᕐᒥᒃ ᓯᕗᓕᖅᑎ ᐊᐅᓚᔪᓂᑦ ᑕᕐᕆᔭᐅᓯᐅᕆᔨ: 

ᐊᐅᓚᔪᓂᑦ ᑕᕐᕆᔭᐅᓯᐅᕆᕆᔨ: 

ᐃᓚᒋᔭᐅᔪᖅ ᐊᐅᓚᔪᓂᑦ ᑕᕐᕆᔭᐅᓯᐅᕆᔨᒧᑦ: 

ᐊᐅᓚᔪᓂᑦ ᑕᕐᕆᔭᐅᓯᐅᕆᖃᑕᐅᔪᖅ: 

ᓯᕗᓕᖅᑎᐅᔪᖅ ᓴᖅᕿᑎᕆᓂᕐᒧᑦ ᐊᒻᒪᓗ ᐱᔭᒃᓴᐅᑎᖃᖅᑐᖅ ᐱᒻᒪᕆᐅᔪᓂᒃ
ᐱᓕᕆᐊᒃᓴᓄᑦ ᓲᕐᓗ ᑮᓇᐅᔭᓄᑦ ᐃᑲᔪᖅᑕᐅᓂᐊᕐᓗᑎᒃ, ᑲᒪᒋᓗᒋᑦ
ᑕᕐᕆᔭᐅᑎᒦᓐᓂᐊᖅᑐᑦ ᐊᐅᓚᔪᒥᑦ, ᐱᓕᕆᖃᑎᒋᑉᓗᒍ ᓱᓇᓕᐅᕆᓂᕐᒥᒃ ᓯᕗᓕᖅᑎ
ᖃᓄᐃᓕᐅᖅᑎᑦᑎᔪᖅ, ᑐᓂᐅᖅᖃᐅᑕᐅᓂᐊᖅᑐᓕᕆᑉᓗᓂ, ᑕᒪᒃᑯᓂᙵᕋᓗᒃ. 

ᐱᔭᒃᓴᐅᑎᖃᖅᑐᖅ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒥᒃ ᐱᒋᐊᕐᓂᖓᓂᑦ ᐱᐊᓂᖕᓂᖓᓄᑦ
(ᐸᕐᓇᐃᑉᓗᓂ, ᐃᖅᖃᓇᐃᔭᖅᑎᑖᖅᑐᖅᖢᓂ, ᑐᑭᒧᐊᒃᑎᕆᑉᓗᓂ, ᑮᓇᐅᔭᓂᒃ
ᐊᐅᓚᑦᑎᑉᓗᓂ, ᓴᖅᕿᑎᕆᑉᓗᓂ ᑕᑯᔭᐅᓂᐊᕐᓗᑎᒃ ᐊᒻᒪᓗ ᑐᓂᐅᖅᖃᐅᑎᒋᑉᓗᒍ) 

ᐃᑲᔪᖃᑦᑕᖅᑐᖅ ᐊᐅᓚᔪᓂᑦ ᑕᕐᕆᔭᐅᓯᐅᕆᔨᒥᒃ; ᐱᓕᕆᐊᖏᓐᓂᑦ
ᐃᓚᐅᔪᖕᓇᖅᑐᖅ ᑎᑎᕋᐃᓂᖅ, ᑎᑎᕋᖅᓯᒪᔪᓂᓕᕆᓗᓂ ᐊᐅᓚᔪᓕᕆᓗᓂ,
ᐋᖅᕿᒃᓱᐃᓗᓂ, ᑐᑭᒧᐊᒃᑎᕆᓗᓂ

ᐱᓕᕆᖃᑕᐅᖃᑦᑕᖅᑐᖅ ᐊᐅᓚᔪᓂᑦ ᑕᕐᕆᔭᐅᓯᐅᕆᔨᒧᑦ ᑲᒪᔭᖃᖅᖢᓂ ᐊᒻᒪᓗ
ᐊᐅᓚᑦᑎᑉᓗᓂ ᓴᖅᕿᑎᕆᓂᕐᒥᒃ ᐱᒋᐊᕐᓂᖓᓂᑦ ᐱᐊᓂᖕᓂᖓᓄᑦ.

ᐃᓱᒪᑕᕆᔭᐅᔪᖅ ᐊᐅᓚᔪᓂᑦ ᑕᕐᕆᔭᐅᓯᐅᕆᔨ: 

ᑲᒪᒋᖃᑦᑕᖅᑕᖏᑦ ᐊᓯᖏᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᔩᑦ ᐊᒻᒪᓗ ᐊᐅᓚᔪᓂᑦ
ᑕᕐᕆᔭᐅᓯᐅᕆᓂᕐᒧᑦ ᐃᖅᖃᓇᐃᔮᓖᑦ.

ᐊᐅᓚᔪᓕᐊᒥᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᔨ: 

ᐃᓚᖓᑦ ᐱᒻᒪᕆᐅᓂᖅᐹᖑᔪᑦ ᐃᖅᖃᓇᐃᔮᕆᔭᐅᔪᓂᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᔨᐅᔪᒧᑦ
ᐊᐅᓚᑦᑎᓂᕐᒥᒃ ᑮᓇᐅᔭᓂᒃ. ᐊᐅᓚᔪᓂᑦ ᑕᕐᕆᔭᐅᓯᐅᕆᔨ ᐊᑎᓕᐅᖃᑦᑕᖅᑕᖏᑦ
ᐊᖏᖃᑎᒌᒍᑏᑦ ᑮᓇᐅᔭᖃᖅᑎᑦᑎᔪᓄᑦ, ᑮᓇᐅᔭᒃᑯᕕᖕᓄᑦ, ᐊᒻᒪᓗ ᑲᓇᑕᒦᑦ
ᑖᒃᓰᔭᐃᓕᕆᔨᓄᑦ, ᐊᒻᒪᓗ ᐊᑐᖅᑕᐅᓂᖓ ᑮᓇᐅᔭᖅ ᒪᓕᒡᓗᒋᑦ ᑐᑭᐅᔪᑦ ᑳᓐᑐᕌᒃᓂᑦ ᐊᒻᒪᓗ
ᑲᓇᑕᒥᑦ ᒪᓕᒐᕐᒥᑦ. 

ᓱᓇᐅᕙᑦ ᐃᓄᖕᒥᑦ ᐱᔾᔪᑎᖃᖅᑐᑦ ᐊᒻᒪᓗ ᐊᔪᙱᑦᑑᔪᖅ ᐊᐅᓚᔪᓂᑦ
ᑕᕐᕆᔭᐅᓯᐅᕆᔨᐅᓗᓂ? 

ᐊᔾᔨᒌᒃᑎᑦᑎᓂᕐᒥᒃ ᐱᓕᕆᐊᖃᓲᖅ, ᐊᒻᒪᓗ ᐋᖅᕿᒃᓯᔪᖕᓇᕐᓗᓂ ᐃᖢᐃᓐᓂᐅᔪᓂᒃ
ᐱᐊᓚᔪᒃᑯᑦ ᐊᒻᒪᓗ ᐊᖅᕿᒃᓯᓂᖃᖅᑐᒃᑯᑦ
ᐃᓱᒪᓕᐅᑲᐅᑎᒋᔪᖕᓇᖅᑐᖅ ᐊᒻᒪᓗ ᑐᑭᓯᓐᓇᖅᑐᓂᒃ ᐃᓱᒪᓕᐅᕆᓂᕐᓂᒃ
ᐃᓱᒪᒋᔭᖃᖅᖢᓂ ᖃᑉᓯᐊᕐᔪᖕᓂᑦ ᐱᔾᔪᑕᐅᔪᓂᒃ 
ᐋᖅᕿᒃᓱᐃᓂᖃᑦᑎᐊᖅᑐᖅ
ᑐᓴᖅᑎᑦᑎᓂᖃᕈᖕᓇᑦᑎᐊᖅᑐᖅ
ᐱᑦᑕᐅᔫᔪᖅ ᐊᒻᒪᓗ ᐃᑲᔪᖃᑦᑕᖅᖢᒋᑦ ᑕᕐᕆᔭᐅᑎᒦᑦᑐᑦ ᐊᒻᒪᓗ ᐃᑲᔪᖅᑐᑦ
 (ᐃᓄᐃᑦ ᐊᐅᓚᔪᓕᐅᕆᓂᕐᓂᑦ) ᖃᐅᔨᒪᓂᖃᖅᑐᖅ ᐊᒻᒪᓗ ᖁᕕᐊᒋᔭᖏᑦ ᐃᓄᐃᑦ
ᐱᖅᖁᓯᖏᑦ, ᐊᒻᒪᓗ ᐅᖃᓪᓚᒍᖕᓇᕐᓗᓂ ᐃᓄᒃᑎᑐᑦ ᐅᖃᐅᓯᕐᒥᑦ

ᐊᐅᓚᔪᓂᑦ ᑕᕐᕆᔭᐅᓯᐅᕆᔩᑦ ᐱᑦᑕᐅᔫᔪᒥᒃ ᐱᓕᕆᖃᑎᖃᖃᑦᑕᕆᐊᖃᖅᑐᑦ
ᓱᓇᓕᐅᕆᓂᕐᒥᒃ ᓯᕗᓕᖅᑎᐅᔪᓂᑦ. ᐊᐅᓚᔪᓕᐅᖅᑕᐅᔪᖅ ᐱᐊᓂᑦᑎᐊᖅᓯᒪᓂᐊᕐᓗᓂ ᐊᒻᒪᓗ
ᖁᕕᐊᒋᔭᐅᓗᓂ, ᐊᐅᓚᔪᓂᑦ ᑕᕐᕆᔭᐅᓯᐅᕆᔨ ᐊᒻᒪᓗ ᓱᓇᓕᐅᕆᓂᕐᒥᒃ ᓯᕗᓕᖅᑎ
ᐱᓕᕆᖃᑎᒌᑦᑎᐊᕆᐊᖃᖅᑐᑦ, ᐊᔾᔨᒌᒥᒃ ᑕᐅᑐᒐᖃᕐᓗᑎᒃ ᐊᒻᒪᓗ
ᐅᖃᓪᓚᖃᑎᒌᑦᑎᐊᕈᖕᓇᕐᓗᑎᒃ. ᐱᔭᒃᓴᐅᑎᖃᐅᓛᖑᑉᓗᑎᒃ, ᐊᐅᓚᔪᓂᑦ ᑕᕐᕆᔭᐅᓯᐅᕆᔩᑦ
ᐊᒻᒪᓗ ᓱᓇᓕᐅᕆᓂᕐᒥᒃ ᓯᕗᓕᖅᑏᑦ ᐱᓕᕆᐊᕐᒥᑦ ᓴᖅᕿᑦᑎᖃᑦᑕᖅᑐᑦ ᐊᒻᒪᓗ
ᐱᓕᕆᖃᑎᒌᒃᖢᑎᒃ ᐋᖅᕿᒃᓯᓂᐊᕐᓗᑎᒃ ᐃᓱᒪᒋᔭᐅᔪᒥᒃ.
 

ᐊᐅᓚᑦᑎᓂᖅ ᑮᓇᐅᔭᓂᒃ

ᐃᓕᓴᐃᓂᕐᒧᑦ ᑲᑎᒪᓂᖅ #1: ᐱᕙᓪᓕᐊᓂᖅ 

ᐱᓕᕆᐊᓗᒃᑖᑦ (ᐱᔾᔪᑕᐅᔪᒥᒃ ᐅᓂᑉᑳᖅᑐᑦ, ᑕᕐᕆᔭᐅᑎᓕᐊᖑᔪᖅ, ᐊᐅᓚᔪᖅ ᐅᕝᕙᓘᓐᓃᑦ
ᑕᒃᓴᐅᑲᐅᑎᒋᑎᑕᐅᔪᑦ) ᐱᒋᐊᖃᑦᑕᕆᐊᖃᖅᑐᑦ ᐱᔪᒥᓇᕆᔭᐅᔪᒪᔪᒥᒃ ᐃᓱᒪᒋᔭᐅᔪᒥᒃ. 

ᑕᐅᑐᒐᐅᔪᖅ ᐱᑦᑕᐅᔫᔪᖅ ᐊᑐᖅᑐᓂᒃ ᐃᓚᒋᔭᐅᔪᖃᖅᑐᖅ.

ᕼᐅᒃ: ᐃᓚᒋᔭᐅᔪᖅ ᐱᓕᕆᐊᖑᓂᐊᖅᑐᒧᑦ ᐅᖃᓕᒫᖅᑑᑉ ᐅᖃᓕᒫᕈᒪᑉᓗᓂᐅᒃ,
ᓴᖅᕿᑦᑎᖃᑦᑕᖅᑐᖅ ᖃᐅᔨᒃᑲᓐᓂᕈᒪᓂᕐᒥᒃ, ᐊᒻᒪᓗ ᑕᑯᔪᒪᓗᒍ ᑕᕐᕆᔭᐅᑎ
ᐊᐅᓚᔪᓕᐊᖅ.
ᐅᓂᑉᑳᒥᑦ ᐱᔾᔪᑎᖃᖅᑐᖅ: ᐊᒥᓲᓗᐊᖏᑦᑐᑦ ᐅᖃᐅᓰᑦ, ᑐᓂᔪᒪᔭᑎᑦ ᑕᒪᐃᓐᓄᑦ
ᐅᓂᑉᑳᒥᒃ ᐱᔾᔪᑎᖃᖅᑐᒥᒃ ᐊᐅᓚᔪᓕᐊᒥᒃ.
ᐊᑐᖅᑕᐅᔪᖅ: ᐅᖃᐅᓯᕆᓗᒍ ᖃᓄᖅ ᐅᓂᑉᑳᖅ ᐅᖃᐅᓯᐅᓂᐊᖅᑐᖅ.ᐊᑐᖅᑕᐅᔪᒧᑦ
ᐃᓚᒋᔭᐅᔪᑦ, ᐱᔪᒥᓇᖅᑑᔪᖅ ᐊᐅᓚᔪᖅ ᑕᕐᕆᔭᐅᓯᐅᕆᓂᕐᒧᑦ ᐱᕙᓪᓕᐊᓂᕆᔭᐅᔪᖅ,
ᓄᑖᖅ ᐊᑐᖅᑕᐅᓕᓵᖅᑐᑦ, ᐊᔾᔨᐅᖏᑦᑐᒥᒃ POV-ᖃᖅᑐᖅ, ᑕᒪᒃᑯᐊᓗᖀᑦ.
ᑕᒫᓃᑎᓪᓗᒋᑦ ᓱᓇᓕᐅᕆᓂᕐᒥᒃ ᓯᕗᓕᖅᑎᐅᑉ ᑕᐅᑐᒐᖓ ᐱᔭᐅᔭᕆᐊᖃᖅᑐᖅ
ᐱᓕᕆᐊᕐᒧᑦ ᓇᓗᓇᐃᔭᐅᑏᑦ: ᐊᑯᓂᐅᑎᒋᓂᖓ, ᐊᑐᖅᑕᐅᔪᖅ, ᑮᓇᐅᔭᖅᑑᑎ,
ᖃᖓᒃᑰᖓᓂᖓ, ᑕᐅᑐᒃᑐᑦ.

ᐃᓱᒪᒋᔭᐃᑦ ᐱᔪᒥᓇᖅᑑᔭᕆᐊᖃᖅᑐᖅ ᐃᓕᖕᓄᑦ ᐊᒻᒪᓗ ᓱᓇᓕᐅᕆᓂᕐᒥᒃ ᓯᕗᓕᖅᑎᒧᑦ.
ᐃᒡᕕᑦ ᐊᒻᒪᓗ ᓱᓇᓕᐅᕆᓂᕐᒥᒃ ᓯᕗᓕᖅᑎ ᐱᖃᑎᒌᒐᔪᖕᓂᐊᖅᑐᓯ ᐱᓕᕆᐊᕐᒧᑦ, ᐊᒻᒪᓗ
ᐱᓕᕆᐅᕆᔭᑐᐊᕆᔪᒪᓗᒍ ᐱᓕᕆᐊᖅ ᐱᐅᒋᒍᖕᓂ ᐃᓱᒪᒋᔭᐅᔪᖅ. 

ᑕᐅᑐᒃᑎᓯ ᐃᓱᒪᒋᔭᐅᔭᕆᐊᖃᕐᒥᔪᑦ. ᐊᐱᕆᓗᑎᑦ: ᑭᑐᓐᓄᑦ ᑕᕐᕆᔭᐅᓯᐅᖅᐱᐅᒃ? ᖃᓄᖅ
ᐅᑭᐅᖃᖅᑎᒋᔪᓄᑦ, ᓇᓕᖏᓐᓄᑦ ᐃᓄᖕᓄᑦ, ᐱᖅᖁᓯᕆᔭᐅᔪᒧᑦ, ᐊᒻᒪᓗ ᐃᓄᐃᑦ
ᓇᑭᙶᖅᓯᒪᔪᓄᑦ. ᓇᓂᕐᒥᐅᑕᐅᕙᑦ? ᑕᒪᓗᒃᑖᕐᒥᒃ ᑕᐅᑐᒃᑎᐅᔪᓄᑦ ᐃᓱᒪᒋᔭᐅᔪᒥᒃ
ᑕᕐᕆᔭᐅᓯᐅᕈᒪᙱᑎᓪᓗᑎᑦ, ᖃᐅᔨᔭᕆᐊᖃᖅᑕᑎᑦ ᑭᑐᑦ ᑕᐅᑐᒃᑎᐅᓂᐊᕐᒪᖔᑕ. 

ᐃᓱᒪᒋᔭᐅᔪᓕᐅᕆᓂᖅ

ᐃᓱᒪᓕᐅᕈᕕᑦ ᐃᓱᒪᒋᔭᐅᔪᒧᑦ, ᐱᓕᕆᖃᑎᒋᓗᒍ ᓱᓇᓕᐅᕆᓂᕐᒥᒃ ᓯᕗᓕᖅᑎ ᑎᑎᕋᕐᓂᐊᕐᓗᓯ
ᓇᐃᑦᑐᒥᑦ ᑕᐅᑐᒐᐅᔪᒧᑦ ᑎᑎᖅᖃᒥᑦ. 

ᑎᑎᕋᕐᓗᒋᑦ:
ᐅᓂᑉᑳᖅ
ᐊᑐᖅᑕᐅᔪᖅ ᐱᔪᒪᔭᐃᑦ ᐱᓕᕆᐊᕐᒧᑦ
ᓱᓇᑐᐃᓐᓇᐃᑦ ᐱᔾᔪᑕᐅᔪᒧᑦ ᓇᓗᓇᐃᔭᖅᓯᒪᔪᑦ ᐱᒻᒪᕆᐅᒋᔭᑎᑦ, ᐱᔾᔪᑎᖃᖅᑑᑉᓗᑎᒃ
ᐅᕝᕙᓘᓐᓃᑦ ᐊᔾᔨᐅᖏᑦᑐᑦ 

ᐱᔾᔪᑎᒋᔭᖓ ᑕᐅᑐᒐᐅᔪᒧᑦ ᑎᑎᖅᖃᐅᑎᐅᑉ ᐱᔪᒪᓂᖃᓕᖅᑎᓐᓂᐊᕐᓗᒍ ᐅᖃᓕᒫᖅᑐᖅ
(ᓲᕐᓗ ᑮᓇᐅᔭᖃᖅᑎᑦᑎᔪᖅ, ᑕᑯᒃᓴᐅᑎᑦᑎᖃᑦᑕᖅᑐᑦ, ᑐᓂᐅᖅᖃᐃᖃᑦᑕᖅᑐᖅ, ᐱᓕᕆᔪᓂᒃ
ᐃᑲᔪᕐᓂᖃᓗᐊᖅᑐᖅ, ᐅᕝᕙᓘᓐᓃᑦ ᑕᕐᕆᔭᐅᑎᒦᑦᑐᖅ) ᐱᔪᒪᓕᕐᓂᐊᕐᓗᓂ ᐱᓕᕆᐊᕐᒧᑦ.
ᐱᐅᒋᒃᐸᔾᔪᒃ ᑕᐅᑐᒐᐅᔪᖅ, ᐃᑲᔪᕐᓂᐊᖅᑐᖅ ᑮᓇᐅᔭᓕᐅᕆᓂᕐᒥᒃ ᐅᕝᕙᓘᓐᓃᑦ ᐃᓚᐅᓗᑎᒃ
ᐱᓕᕆᐊᕐᒥᑦ ᐃᓕᖕᓂᓪᓗ ᐃᑲᔪᕐᓗᓂ ᑕᕐᕆᔭᐅᓯᐅᖅᑎᓪᓗᑎᑦ.

ᐋᖅᕿᒃᓯᓗᑎᑦ ᑕᐅᑐᒐᐅᔪᒧᑦ ᑎᑎᖅᖃᐅᑎᒥᑦ 

ᐃᓱᒪᒋᔭᐅᔪᖅ ᐱᓯᒪᓕᕈᖕᓂ ᓇᓂᓯᔭᕆᐊᖃᖅᑐᑎᑦ ᑎᑎᕋᖅᑎᒥᑦ ᐅᕝᕙᓘᓐᓃᑦ
ᑎᑎᕋᕐᓂᐊᖅᑐᓂᒃ. ᓱᓇᓕᐅᕆᓂᕐᒥᒃ ᓯᕗᓕᖅᑎ ᐃᓚᒋᔭᐅᒐᔪᒃᑐᖅ ᑎᑎᖃᖅᑐᓂᑦ,
ᑭᓯᐊᓂ ᒪᓕᒡᓗᒍ ᐱᓕᕆᐊᖅ ᐊᒻᒪᓗ ᓱᓇᓕᐅᕆᓂᕐᒥᒃ ᓯᕗᓕᖅᑎᐅᑉ ᐱᕕᖃᕐᓂᖓ
ᐊᒻᒪᓗ ᐊᔪᙱᓐᓂᖏᑦ ᐱᔭᕆᐊᖃᕐᓂᐊᖅᑐᒃᓴᐅᔪᑦ ᑎᑎᕋᖅᑎᑖᕐᓗᓯ ᐊᒻᒪᓗ
ᖃᐅᔨᓴᐃᔨᓂᒃ.  😃

ᑕᒪᕐᒥᑦ ᐊᑐᖅᑕᐅᔪᑦ ᑕᕐᕆᔭᐅᓯᐅᕆᓂᕐᒧᑦ ᑎᑎᕋᖅᓯᒪᔪᖃᕆᐊᖃᖅᑐᑦ
ᖃᓄᐃᑦᑐᑐᐃᓐᓇᒥᒃ.ᒪᓕᒃᑎᑦᑎᔪᑦ ᐅᕝᕙᓘᓐᓃᑦ ᐋᖅᕿᐅᒪᑉᓗᑎᒃ ᐊᑐᑐᐃᓐᓇᐃᑦ
ᑕᕐᕆᔭᐅᓯᐅᕆᓂᓗᒃᑖᒥᑦ. ᐱᓕᕆᐊᖅ ᐊᓯᐊᙳᕐᓂᖃᐃᓐᓇᓲᖅ, ᓈᒻᒪᒃᑐᖅ, ᑭᓯᐊᓂ
ᑎᑎᕋᖅᓯᒪᑦᑎᐊᖅᑐᒥᒃ ᐱᖃᕆᐊᖃᖅᑐᑎᑦ ᐱᕙᓪᓕᐊᒋᐊᕐᓂᐊᕐᓗᑎᑦ.

ᐊᑐᕐᓗᒍ ᐱᕙᓪᓕᐊᓂᕆᔭᐃᑦ ᐊᒻᒪᓗ ᐃᑲᔪᖅᑐᑦ, ᐊᒥᓱᓂᒃ
ᑐᑭᓕᐅᕆᓂᖅᑕᖃᕐᓂᐊᖅᑐᖅ ᐅᑎᖅᑕᖅᑐᓂᑦ ᐊᑯᓐᓂᖏᓐᓂᑦ ᐃᓄᒃᑎᑐᑦ ᐊᒻᒪᓗ
ᖃᑉᓗᓈᑎᑐᑦ.

ᐊᐅᓚᔪᓂᑦ ᑕᕐᕆᔭᐅᓯᐅᕆᔨ ᐃᓚᐅᔭᕆᐊᖃᖅᑐᑦ ᑎᑎᕋᖅᑕᐅᔪᓕᕆᑎᓪᓗᒋᑦ
ᖃᑉᓯᐊᕐᔪᖕᓂᑦ ᐱᔾᔪᑕᐅᔪᓂᒃ ᐃᓱᒪᒋᔭᖃᕐᓗᓂ.

ᑮᓇᐅᔭᖅᑑᑎ: ᑎᑎᕋᖅᓯᒪᔪᖅ ᑎᑎᕋᖅᑕᐅᑎᓪᓗᒍ ᐃᓕᔭᐅᔪᖕᓇᖅᑐᖅ
ᑮᓇᐅᔭᖅᑑᑎᒧᑦ ᐊᔪᙱᓐᓂᐊᕋᓱᒋᒍᖕᓂ. ᑎᑎᕋᖅᓯᒪᔪᓕᐅᕐᓗᓂ ᓱᕙᓕᑭᐊᖑᔪᖅ
ᐊᑭᖃᖅᑐᒥᒃ $10 ᒥᓕᔭᓐᓂᒃᐊᐅᓚᔪᓂᑦ ᑕᕐᕆᔭᐅᓯᐅᕐᓂᐊᕐᓗᓂ, $1
ᒥᓕᔭᓐᑐᐃᓐᓇᖃᕈᕕᑦ ᐱᓕᕆᔾᔪᑎᒋᓂᐊᖅᑕᖕᓂᑦ.

ᑮᓇᐅᔭᖃᖅᑎᑦᑎᔪᖅ ᐱᔪᒪᓂᖃᕐᓂᖓ: ᑮᓇᐅᔭᖅᑖᖅᑎᑕᐅᖏᒃᑯᕕᑦ,
ᑎᑎᕋᖅᓯᒪᔪᖅ ᑎᑎᕋᖅᑕᐃᑦ ᐊᐅᓚᔪᓂᑦ ᑕᕐᕆᔭᐅᓯᐅᖅᑕᐅᓚᐅᖅᓯᒪᔾᔮᖏᑦᑐᖅ,
ᑕᐃᒪᓐᓇᐅᓂᖓᓄᑦ ᐃᓚᒋᔭᐅᔪᖅ ᑎᑎᕋᕆᐊᖃᕋᕕᑦ ᑎᑎᕋᖅᓯᒪᔪᒥᒃ
ᐱᔪᒥᓇᕆᔭᐅᔪᒥᒃ ᑮᓇᐅᔭᖃᖅᑎᑦᑎᔪᒧᑦ.

ᐅᓂᑉᑳᖅ ᐊᒻᒪᓗ ᑕᐃᑲᓃᑦᑐᑦ: ᑎᑎᕋᖅᑐᑦ ᐊᒻᒪᓗ ᓱᓇᓕᐅᕆᓂᕐᒥᒃ ᓯᕗᓕᖅᑏᑦ
ᖃᐅᔨᒪᓂᖃᑦᑎᐊᕋᔭᖅᑐᑦ ᑕᒪᑐᒥᙵᑦ, ᐱᑦᑕᐅᔪᖅ ᐊᐱᖅᓱᖃᑦᑕᕐᓗᓂ ᐊᒻᒪᓗ
ᐃᓱᒪᒋᔭᒥᒃ ᑐᓂᓯᓗᓂ ᐋᖅᕿᐅᒪᓂᕆᔭᖓᑕ ᐅᓂᑉᑳᓕᐊᑉ ᐊᒻᒪᓗ ᑕᐃᑲᓃᑦᑐᓂᒃ
ᐱᕙᓪᓕᐊᔭᐅᓂᖓᓄᑦ. ᐅᓂᑉᑳᖅ ᐊᒻᒪᓗ ᑕᐃᑲᓃᑦᑐᑦ ᒪᕐᕉᒃ ᐱᒻᒪᕆᐅᔪᑦ
ᐃᓚᒋᔭᐅᔪᑦ ᓱᓇᑐᐃᓐᓇᒧᑦ ᐱᑦᑕᐅᔪᖅ ᐊᐅᓚᔪᓂᑦ ᑕᕐᕆᔭᐅᓯᐅᖅᑕᐅᔪᒧᑦ.

ᑎᑎᕋᐃᓂᖅ

ᐊᐅᓚᔪᓂᑦ ᑕᕐᕆᔭᐅᓯᐅᕆᕆᔪᑦ ᐃᓚᐅᓗᐊᖃᑦᑕᙱᑎᓪᓗᒋᑦ ᑎᑎᕋᖅᑕᐅᕙᓪᓕᐊᔪᓂᑦ,
ᐃᓚᐅᖃᑕᐅᑦᑎᐊᕆᐊᖃᖅᑐᑎᑦ ᑮᓇᐅᔭᖅᑑᑎᓕᕆᓂᕐᒧᑦ. ᐊᐅᓚᑦᑎᒐᕕᑦ
ᑮᓇᐅᔭᖅᑑᑎᒥᑦ, ᐊᒻᒪᓗ ᐱᔭᒃᓴᐅᑎᖃᖅᖢᑎᒃ ᐱᐊᓂᖕᓂᐊᕐᓗᒍ ᐱᓕᕆᐊᖅ
ᑮᓇᐅᔭᖃᖅᑎᑦᑎᓗᑎᑦ, ᓇᓗᙱᓐᓂᖃᑦᑎᐊᕆᐊᖃᖅᑐᑎᑦ ᑮᓇᐅᔭᖅᑑᑎ
ᓱᓕᓂᖓᓄᑦ.

ᑕᒪᕐᒥᓗᒃᑖᖅ Telefilm-ᒧᑦ ᐊᒻᒪᓗ CMF-ᒧᑦ ᐱᓕᕆᐊᑦ ᓈᓴᖅᑕᐅᔭᕆᐊᖃᖅᑎᑕᐅᔪᑦ
(ᕿᒥᕐᕈᔭᐅᓂᖏᑦᑎᒍᑦ ᑕᒪᕐᒥᓗᒃᑖᖅ ᐊᐅᓚᔪᓂᑦ ᑕᕐᕆᔭᐅᓯᐅᖅᑕᐅᔪᒧᑦ ᑮᓇᐅᔭᐃᑦ
ᐊᑐᕐᓂᑯᓄᑦ ᓇᓗᓇᐃᒃᑯᑕᖃᖅᑐᖅ ᓈᓴᐃᔨᒧᑦ). ᑮᓇᐅᔭᖅᑑᑎ ᐊᒻᒪᓗ ᑮᓇᐅᔭᐃᑦ
ᐊᑐᕐᓂᑯᐃᑦ ᒪᓕᒋᐊᖃᖅᑐᑦ ᐅᖃᖅᓯᒪᔪᓂᒃ ᑳᓐᑐᕌᒃᒋᔭᕐᓂᑦ ᐊᒻᒪᓗ
ᐱᔭᕆᐊᖃᖅᑎᑕᐅᔪᓂᒃ ᑲᓇᑕᒦᑦ ᑖᒃᓰᔭᐃᓕᕆᔨᓄᑦ. 

ᐱᓕᕆᐊᖃᖅᑎᓪᓗᑎᑦ ᑮᓇᐅᔭᖅᑑᑎᒥᑦ, ᐃᓱᒪᒋᔭᕆᐊᖃᕐᒥᔭᐃᑦᑕᐅᖅ ᑮᓇᐅᔭᓄᑦ
ᐋᖅᕿᐅᒪᔪᖅ ᐱᓕᕆᐊᕐᒧᑦ. ᑮᓇᐅᔭᓄᑦ ᐋᖅᕿᐅᒪᔪᖅ ᑎᑎᕋᖅᓯᒪᔫᔪᑦ
ᑮᓇᐅᔭᖃᖅᑎᑦᑎᔪᖕᓇᖅᑐᓗᒃᑖᓂᒃ ᐊᒻᒪᓗ ᖃᓄᑎᒋᐅᔪᓂᑦ ᐱᔪᖕᓇᖅᑕᖕᓂᑦ.
ᑮᓇᐅᔭᓄᑦ ᐋᖅᕿᐅᒪᔪᖅ ᐃᓕᖕᓂᑦ ᑐᓂᓯᓂᐊᖅᑐᖅ ᑲᑎᓗᒃᑖᖅᖢᒋᑦ ᑮᓇᐅᔭᖅᑑᑎᒥᑦ
ᑮᓇᐅᔭᓂᒃ ᐊᑐᖅᓯᒪᔭᕐᓂᑦ, ᐊᕕᒃᑐᖅᓯᒪᑉᓗᑎᒃ ᓇᓗᓇᐃᔭᖅᓯᒪᑉᓗᑎᒃ
ᑮᓇᐅᔭᖅᑑᑎᒧᑦ ᐋᖅᕿᐅᒪᔪᒥᑦ.

ᑮᓇᐅᔭᖅᑑᑎ

ᐃᓕᓴᐃᓂᕐᒧᑦ ᑲᑎᒪᓂᖅ #1: ᐱᕙᓪᓕᐊᓂᖅ 

ᓇᓗᓇᐃᔭᖅᓯᒪᔪᒥᒃ ᑮᓇᐅᔭᖅᑑᑎᓕᐅᕐᓂᐊᕐᓗᓂ, ᐊᑭᐅᔪᓂᒃ ᐱᓂᐊᕐᓗᓂ ᐅᕝᕙᓘᓐᓃᑦ
ᓇᓚᐅᑦᑖᖅᑕᐅᔪᓂᑦ ᐊᑭᐅᔪᓂᒃ ᐃᑲᔫᑎᖃᑦᑎᐊᕈᖕᓇᖅᑐᖅ. ᐱᕕᖃᕐᓂᕐᒥᒃ
ᐊᑐᕐᓇᖅᑑᒐᓗᐊᖅ, ᑭᓯᐊᓂ ᐊᑐᑦᑎᐊᖅᑐᖅ ᓈᒻᒪᒃᓴᕐᓂᕐᒧᑦ ᖃᐅᔨᒪᑉᓗᓕᓂ ᑮᓇᐅᔭᖅᑑᑏᑦ
ᓇᓚᐅᑦᑎᓯᒪᑦᑎᐊᕐᒪᑦ. ᑕᐃᒪᓐᓇ ᐱᒻᒪᕆᐅᓗᐊᖅᑐᖅ ᓄᑖᖑᒍᕕᑦ ᐅᕝᕙᓘᓐᓃᑦ
ᐊᖏᓂᖅᓴᒥᑦ ᑮᓇᐅᔭᖅᑑᑎᓕᐅᕈᕕᑦ ᐱᓕᕆᓂᕆᓚᐅᖅᓯᒪᔭᕐᓂᑦ.

ᓄᑖᙳᖅᑏᓐᓇᖃᑦᑕᕐᓗᒍ ᑮᓇᐅᔭᖅᑑᑎ ᑮᓇᐅᔭᓄᑦ ᐋᖅᕿᐅᒪᔪᖅ ᓇᓗᓇᐃᖅᑕᐅᔭᕌᖓᑦ
ᐅᕝᕙᓘᓐᓃᑦ ᓇᓚᐅᑦᑖᖅᑕᑎᑦ ᐊᖏᑎᒋᓂᖏᑦ ᐊᓯᐊᙳᖅᐸᑕ. ᐱᓕᕆᐊᖃᖅᑎᓪᓗᓯ,
ᑎᑎᖅᖃᐅᑎᖃᐃᓐᓇᕐᓂᐊᖅᑐᑦ ᐊᑐᖅᑕᖕᓂᑦ ᐊᑭᐅᔪᓗᒃᑖᓂᑦ ᐊᒻᒪᓗ ᓇᓚᐅᑦᑖᖅᑕᐅᓄᑦ
ᐊᑭᐅᔪᓄᑦ ᐅᓂᑉᑳᒥᑦ. ᐃᓱᐊᓂᑦ ᐱᓕᕆᐊᑉ ᓈᓴᖅᑕᐅᓂᐊᖅᑐᑦ ᑮᓇᐅᔭᐃᑦ
ᐊᑐᕐᓂᑯᓗᒃᖔᕐᓄᑦ.

ᑮᓇᐅᔭᖅᑑᑎᓕᕆᓂᖅ ᐱᕕᖃᕐᓇᖅᑐᒥᒃ ᐊᑐᖃᑦᑕᖅᑐᑦ ᐊᒻᒪᓗ ᐅᔾᔨᖅᑐᖅᖢᒋᑦ
ᓇᓗᓇᐃᔭᖅᓯᒪᓂᒃᑯᑦ. ᐅᑎᖅᑕᖃᑦᑕᕐᓂᐊᖅᑐᒃᓴᐅᔪᑎᑦ ᓱᓇᓕᐅᕆᓂᕐᒥᒃ ᓯᕗᓕᖅᑎᒧᑦ
ᓇᓗᓇᐃᕐᕕᐅᔪᒪᓗᑎᑦ ᖃᑉᓯᐊᕐᔪᖕᓄᑦ ᐱᒻᒪᕆᐅᔪᓄᑦ ᐃᓚᒋᔭᐅᔪᓂᑦ ᐊᑐᑦᑎᐊᖅᑐᓄᑦ
ᐱᓕᕆᐊᕐᒧᑦ ᓲᕐᓗ ᐅᑯᓂᙵᑦ:

ᐊᔾᔨᓕᐅᕆᕝᕕᐅᔫᑉ ᐃᓂᖓ: ᐃᓗᐊ, ᓯᓚᑖ, ᐊᑭᖃᖅᐸᑦ ᐅᕝᕙᓘᓐᓃᑦ
ᐱᔪᖕᓇᖅᑎᑦᑎᔾᔪᑎᓂᒃ ᐳᒥᑦᓂᑦ, ᓇᓃᑉᐸᑦ, ᑐᔪᕐᒥᕕᖃᖅᐸᑦ
ᑕᕐᕆᔭᐅᑎᒦᓐᓂᐊᖅᑐᓄᑦ ᐊᒻᒪᓗ ᐃᑲᔪᖅᑐᓄᑦ ᑕᐃᑲᓂ.

ᐃᑲᔪᖅᑐᑦ ᖃᑉᓯᐅᑎᒋᓂᖏᑦ: ᓴᖅᕿᑦᑎᓗᑎᑦ ᐃᑲᔪᖅᑐᓗᒃᑖᓂᒃ
ᓇᓗᓇᐃᔭᖅᓯᒪᓗᑎᒃ ᐱᔭᐅᔭᕆᐊᖃᖅᑐᓗᒃᑖᓄᑦ ᐃᖅᖃᓇᐃᔮᒧᑦ ᐃᓂᐅᔪᓂᑦ:
ᐊᔾᔨᓕᐅᕈᑎ, ᓂᐱᖃᖅᑎᑦᑎᔪᖅ, ᑎᒍᒻᒥᕕᒃ, ᓴᓇᙳᐊᓕᕆᔨᒃᑯᑦ,
ᐊᓐᓄᕌᓕᕆᔨᒃᑯᑦ, ᐃᓂᐅᔪᒥᒃ ᐋᖅᕿᒃᓱᐃᔪᑦ, ᐊᓯᖑᖅᑎᕆᓃᑦ, ᐊᐅᓚᔪᓂᑦ
ᑕᕐᕆᔭᐅᓯᐅᕆᔪᒥᒃ ᐃᑲᔪᖅᑐᑦ, ᑕᒪᒃᑯᐊᕋᓗᐃᑦ.

ᐱᓕᕆᐊᕐᒧᑦ ᐊᑭᐅᔪᑦ: ᖃᓄᐃᑦᑐᓂᒃ ᐊᔾᔨᓕᐅᕈᑎᓂᒃ ᐊᑐᖅᐱᑦ, ᓱᓇᐅᕙ
ᑐᒡᓕᐊᓂᑦ ᐊᔾᔨᓕᐅᕈᑎᒋᔭᐃᑦ, ᐊᔪᓕᖅᑐᖃᖅᐸᑦ ᐊᑐᖅᑕᐅᔪᒃᓴᐃᑦ,
ᓂᐱᖃᖅᑎᑦᑎᔪᑦ, ᓄᖅᖃᖓᔪᖅ-ᐊᔾᔨᓕᐅᕈᑎ, ᐃᖏᕐᕋᔭᒃᑐᑦ,
ᖁᑦᑎᒃᑐᒧᐊᖅᓯᔾᔪᑏᑦ, ᐃᑭᑦᑕᖅᑐᐃᑦ, ᐊᓯᐊᙳᖅᑎᕆᕝᕕᐅᔪᖅ, ᑮᓇᐅᔭᐃᑦ
ᐊᑐᓚᐅᖅᑐᑦ, ᑕᒪᒃᑯᐊᕋᓗᐃᑦ.

  

ᑕᕐᕆᔭᐅᑎᒦᑦᑐᑦ: ᐊᕕᒃᑐᓗᒃᑖᕐᓗᒋᑦ ᑎᑎᕋᖅᓯᒪᔪᒥᑦ ᐱᙳᐊᖅᑎᐅᔪᓄᑦ
ᑎᑎᕋᐅᓯᐅᔪᓂᑦ ᐊᒻᒪᓗ ᓇᓚᐅᑦᑖᕐᓗᓂ ᖃᑉᓯᑦ ᐅᑉᓗᓂᑦ ᐊᔾᔨᓕᐅᕆᓂᐊᕐᒪᖔᑕ
ᐱᙳᐊᖅᑐᒧᑦ. ᐅᓂᑉᑳᖅᑐᓄᑦ, ᐊᑭᓕᖅᑐᕐᓂᐊᖅᑕᑎᑦ ᐊᐱᖅᓱᖅᑕᐅᔪᑦ
(ᐊᑭᓕᖃᑦᑕᖅᑕᕗᑦ).

ᑮᓇᐅᔭᖅᑑᑎᓕᕆᓂᖅ

ᐃᓕᓴᐃᓂᕐᒧᑦ ᑲᑎᒪᓂᖅ #1: ᐱᕙᓪᓕᐊᓂᖅ 

ᐃᖏᕐᕋᔭᖕᓂᖅ ᐊᒻᒪᓗ ᑐᔪᕐᒥᕕᒃ: ᓇᓃᓐᓂᐊᖅᐸᑦ ᑕᕐᕆᔭᐅᑎᒦᓐᓂᐊᖅᑐᑦ
ᐊᒻᒪᓗ ᐃᑲᔪᖅᑐᑦ, ᖃᓄᖅ ᐊᑭᖃᖅᐸᑦ ᖃᖓᑕᓲᑦ, ᑐᔪᕐᒥᕖᑦ, ᐊᒻᒪᓗ ᖃᓄᖅ
ᓂᕆᑎᓐᓂᐊᖅᐱᒋᑦ ᐃᓄᐃᑦ?

ᐊᔾᔨᓕᐅᕆᓂᕐᒧᑦ ᐅᑉᓗᐃᑦ: ᑖᒻᓇ ᐊᖏᔪᒥᒃ ᐱᔾᔪᑕᐅᔪᒧᑦ, ᐊᒻᒪᓗ
ᐊᔪᕐᓇᕈᖕᓇᖅᑐᖅ ᓇᓚᐅᑦᑖᖅᑕᐅᓗᓂ, ᑭᓯᐊᓂ ᐊᕕᒃᑐᕆᐊᖃᖅᑕᑎᑦ
ᓂᕆᐅᒋᔭᑎᑦ ᖃᑉᓯᓂᒃ ᐅᑉᓗᓂᒃ ᐊᔾᔨᓕᐅᕆᓂᐊᕐᒪᖓᑕ.

ᐋᖅᕿᒃᑕᐅᔪᑦ: ᐊᔾᔨᓕᐅᕆᕝᕕᐅᓂᐊᖅᑐᑦ ᐋᖅᕿᒃᓱᒪᕙᑦ ᐅᕝᕙᓘᕝᕙ
ᑕᐃᒪᐅᕌᓂᒃᐸᑦ ᐃᒡᓗᕐᔪᐊᑦ ᐊᑐᕆᐊᓖᑦ?ᓱᓇᐅᕙᑦ ᐊᑭᖏᑦ ᑕᒪᑐᒧᙵ?

ᐊᐅᓚᔪᓂᒃ ᑕᕐᕆᔭᐅᓯᐅᕌᓂᒃᑎᓪᓗᒋᑦ: ᑭᓇ ᐊᓯᐊᙳᖅᑎᕆᖃᑦᑕᕐᓂᐊᖅᐸ,
ᖃᓄᖅ ᐊᑯᓂᐅᑎᒋᔪᒥᒃ ᐱᔭᕆᐊᖃᖅᐸᑦ, ᑭᓇ ᖃᕆᑕᐅᔭᒃᑰᖅᑐᓕᕆᕙ ᐊᒻᒪᓗ
ᐊᓂᐊᑎᑦᑎᑉᓗᓂ?

ᐊᔾᔨᐅᖏᑦᑐᑦ ᑮᓇᐅᔭᐃᑦ ᐊᑐᕐᓂᑯᐃᑦ (VFX ᐅᕝᕙᓘᓐᓃᑦ
ᐊᔾᔨᐅᖏᑦᑐᓕᐅᖅᑕᐅᔪᑦ, ᐊᓐᓄᕌᕆᔭᐅᔪᑦ) 

ᑮᓇᐅᔭᖅᑑᑎᓕᕆᓂᖅ

ᐃᓕᓴᐃᓂᕐᒧᑦ ᑲᑎᒪᓂᖅ #1: ᐱᕙᓪᓕᐊᓂᖅ 

ᐊᐅᓚᔪᓂᑦ ᑕᕐᕆᔭᐅᓯᐅᕆᔨᐅᑉᓗᑎᑦ ᑮᓇᐅᔭᓂᒃ ᐱᔭᕆᐊᖃᖅᑐᑎᑦ ᐱᓕᕆᐊᖅ
ᐱᑎᓐᓂᐊᕐᓗᒍ. ᐱᔭᕆᐊᖃᕐᓇᑦᑎᐊᖅᑐᖅ, ᐊᒃᓱᕈᕐᓇᖅᑑᑉᓗᓂ ᐱᓕᕆᐊᒧᑦ, ᑭᓯᐊᓂ
ᖁᕕᐊᓇᑦᑎᐊᕈᖕᓇᖅᑐᖅ ᐊᒻᒪᓗ ᐊᓕᐊᓇᐃᓪᓗᓂ ᐱᐊᓂᒃᐸᑦ - ᐊᖏᔪᖅ
ᐋᖅᕿᒃᓱᒐᑑᖅᑐᖅ.

ᐊᒥᓱᐃᑦ ᐊᑐᖅᑕᐅᔪᖕᓇᖅᑐᑦ ᑮᓇᐅᔭᖃᖅᑎᓐᓂᐊᕐᓗᒍ ᐱᓕᕆᐊᖅ. ᑲᓇᑕᒥᑦ
ᐱᔭᕆᐊᖃᖅᑐᖅ ᐊᑕᐅᓯᓗᐊᕐᒥᑦ ᐊᑐᕐᓗᓂ ᐊᔪᙱᓐᓂᖃᖅᑐᒃᑯᑦ ᐱᓕᕆᐊᓄᑦ,
ᐃᓚᐅᖃᑦᑕᖅᑐᑦ ᑐᒃᓯᕋᐅᓯᐅᕐᓂᖅ ᑲᓇᑕᒥᑦ ᑭᑐᑐᐃᓐᓇᓄᑦ ᑐᕌᖓᔪᓄᑦ ᑮᓇᐅᔭᖅ
(CMF) ᑕᓚᕕᓴᓄᑦ, ᐊᒻᒪᓗ/ᐅᕝᕙᓘᓐᓃᑦ Telefilm-ᓄᑦ ᑕᐅᑐᒃᑕᐅᓂᐊᖅᑐᓂᒃ
ᐱᓕᕆᐊᓄᑦ (ᓱᓕᔪᒥᓇᖅᑐᑦ ᑕᕐᕆᔭᐅᑏᑦ). 

ᑕᒡᕙᓂ ᑕᑯᓂᐊᖅᑕᕗᑦ ᕿᓚᒥᐅᔪᒥᑦ ᐊᑐᖅᑕᐅᖃᑦᑕᕐᓂᖓᓂᑦ:

ᐱᓂᐊᕐᓗᒍ ᑮᓇᐅᔭᖅ

ᐃᓕᓴᐃᓂᕐᒧᑦ ᑲᑎᒪᓂᖅ #1: ᐱᕙᓪᓕᐊᓂᖅ 

ᑐᒃᓯᕋᐅᓯᐅᕆᓂᖅ: ᐋᖅᕿᒃᓯᓯᒪᓕᕈᕕᑦ ᐱᒋᐊᖅᑎᑦᑎᔪᒥᒃ,
ᑐᒃᓯᕋᐅᓯᐅᕈᖕᓇᖅᑐᑎᑦ CMF-ᑯᓐᓗᑦ ᐊᒻᒪᓗ/ᐅᕝᕙᓘᓐᓃᑦ Telefilm-ᑯᓐᓄᑦ
ᐊᐅᓚᔪᓂᑦ ᑕᕐᕆᔭᐅᓯᐅᕆᓂᐊᕐᓗᓂ ᑮᓇᐅᔭᓂᒃ.ᑐᒃᓯᕋᐅᓯᐅᕈᖕᓇᖅᑐᑎᑦ
ᑕᒪᐃᓐᓄᑦ (ᓱᓕᔪᒥᓇᖅᑐᓄᑦ ᑕᕐᕆᔭᐅᑎᓄᑦ ᑐᒃᓯᕋᐅᓯᐅᕋᔪᒃᑐᒍᑦ ᑕᓚᕕᓴᒃᑯᑦ
ᑕᑯᒃᓴᐅᑎᑕᐅᔪᓂᒃ ᐊᒻᒪᓗ ᑕᐅᑐᒃᑕᐅᕝᕕᖕᓂᑦ). ᑐᒃᓯᕋᐅᓯᐅᕈᖕᓇᕐᒥᔪᑎᑦ
ᑖᑉᑯᓄᙵ ᐱᕙᓪᓕᐊᓂᕐᒧᑦ ᑮᓇᐅᔭᓂᒃ ᐃᓱᒪᒋᔭᐅᔪᒥᒃ ᐱᒋᐊᖅᑎᑦᑎᓂᐊᕐᓗᓂ. 

“ᐱᒋᐊᖅᑎᑦᑎᔪᖅ”: ᐃᓕᑕᕆᔭᐅᓯᒪᔪᖅ ᑕᑯᒃᓴᐅᑎᑦᑎᓲᖅ ᐅᕝᕙᓘᓐᓃᑦ
ᓇᒧᙵᐅᑎᑦᑎᓲᖅ ᑮᓇᐅᔭᒥᒃ ᐊᑐᕐᒪᑦ ᐱᓕᕆᐊᕐᒧᑦ ᑐᒃᓯᕋᐅᓯᐅᖅᖄᖅᑎᓐᓇᑎᑦ
ᑮᓇᐅᔭᖃᖅᑎᑕᐅᓂᕐᒧᑦ CMF-ᑯᓐᓂᑦ Telefilm-ᑯᓐᓂᓪᓘᓐᓃᑦ. (CMF-ᑯᑦ
ᑕᑯᒃᓴᐅᑎᑦᑎᔪᓂᒃ ᐱᔭᕆᐊᖃᖅᑐᖅ, Telefilm-ᑯᑦ ᑐᓂᐅᖅᖃᐃᔪᓂᒃ
ᐱᔭᕆᐊᖃᖅᑐᖅ.) ᐃᑲᔪᐃᓃᑦ ᑐᓴᖅᓴᐅᑎᑦᑎᓂᕐᒧᑦ ᓚᐃᓴᓐᓯᐅᔪᖕᓇᖅᑐᑦ
ᐅᕝᕙᓘᓐᓃᑦ ᑐᓂᐅᖅᖃᐃᓂᕐᒧᑦ ᒥᑭᓛᒃᑯᑦ ᖃᐅᔨᒪᓐᓇᐅᑎᒥᑦ.

CMF-ᑯᓐᓄᑦ ᐊᒻᒪᓗ Telefilm-ᑯᓐᓄᑦ ᑐᒃᓯᕋᐅᓯᐅᖅᑕᐅᔪᑦ ᑕᑭᔪᒻᒪᕆᐅᖃᑦᑕᖅᑐᑦ ᐊᒻᒪᓗ
ᐃᓗᓕᖃᐅᖅᖢᑎᒃ, ᐊᒥᓱᓂᒃ ᑎᑎᖅᖃᐅᑎᑕᖃᕆᐊᖃᖅᑐᑦ, ᑮᓇᐅᔭᖅᑑᑎᓂᒃ, ᒪᓕᒐᑎᒍᑦ
ᐊᖏᖃᑎᒌᒍᑎᓂᑦ, ᐊᒻᒪᓗ ᓱᓇᓕᐅᕆᓂᕐᒧᑦ ᑎᑎᕋᖅᓯᒪᔪᒥᒃ.

ᑎᑎᖅᖃᐅᑎᓂᑦ ᐃᓚᐅᔪᑦ:

ᑐᓴᖅᓴᐅᑎᑦᑎᓂᕐᒧᑦ ᐊᒻᒪᓗ ᑐᓂᐅᖅᖃᐃᓂᕐᒧᑦ ᐊᖏᖃᑎᒌᒍᑏᑦ

ᓱᓇᓕᐅᕆᓂᕐᒧᑦ ᐊᑐᖅᑕᐅᔪᑦ (ᐃᓚᐅᔪᑦ ᐱᓕᕆᐊᕐᒧᑦ ᐱᔾᔪᑎᖃᖅᑐᒥᒃ, ᑎᑎᕋᖅᓯᒪᔪᖅ,
ᐊᓯᖏᓪᓗ ᐊᑐᖅᑐᐃᑦ ᐊᑐᖅᑕᐅᔪᑦ)

ᑭᖑᓪᓕᖅᐹᒃᑯᑦ ᑎᑎᖅᖃᐅᑏᑦ (ᐃᓚᐅᔪᑦ ᓇᓗᓇᐃᖅᓯᓃᑦ ᑮᓇᐅᔭᓕᕆᓂᕐᒧᑦ,
ᓇᓗᓇᐃᔭᖅᓯᒪᔪᑦ ᑮᓇᐅᔭᖅᑑᑏᑦ, ᑖᒃᓰᔭᐃᔭᐅᓯᕆᔾᔪᑏᑦ) 

 ᒪᓕᒐᓕᕆᓂᕐᒧᑦ ᑎᑎᖅᖃᐅᑏᑦ (ᐃᓚᐅᔪᑦ ᐱᕙᓪᓕᐊᔭᓂᖓ ᐱᓐᓂᑰᔫᑉ,
ᐱᔪᖕᓇᐅᑎᓗᒃᑖᑦ ᑎᑎᖅᖃᐅᑎᓄᑦ, ᐊᐅᓚᔪᓂᑦ ᑕᕐᕆᔭᐅᓯᐅᕆᖃᑕᐅᓂᕐᒧᑦ
ᐊᖏᖃᑎᒌᒍᑏᑦ, ᐊᖏᖃᑎᒌᒍᑏᑦ ᐅᕝᕙᓘᓐᓃᑦ ᐃᖕᒥᖕᓄᑦ ᐊᖏᕈᑎᖃᕐᓂᕐᒧᑦ
ᑎᑎᕋᖅᓯᒪᔪᑦ ᓱᓇᓕᐅᕆᔨᐅᓂᐊᖅᑐᓄᑦ)

ᐱᓕᕆᐊᓖᑦ ᑐᑭᓯᐅᒪᔾᔪᑎᖏᑦ (ᐃᓚᐅᔪᑦ CV-ᖑᔪᑦ, ᑎᑎᕋᖅᓯᒪᔪᑦ ᐃᑲᔪᖅᑐᓂᑦ
ᐊᒻᒪᓗ ᐃᓕᑕᕆᔭᐅᔾᔪᑎᓂᒃ / ᖁᕕᐊᓲᑎᖃᕐᓂᕐᒧᑦ ᓇᐃᓈᖅᓯᒪᔪᑦ ᐊᑐᓂ ᓴᓇᔭᐅᔪᓄᑦ,
ᐃᓚᐅᑉᓗᑎᒃ ᓱᓇᓕᐅᕆᓂᕐᒥᒃ ᓯᕗᓕᖅᑎ, ᐊᐅᓚᔪᓂᑦ ᑕᕐᕆᔭᐅᓯᐅᕆᔩᑦ,
ᑎᑎᕋᖃᑦᑕᖅᑐᑦ, ᐊᒻᒪᓗ ᐊᔪᙱᓐᓂᕆᔭᐅᔪᑦ; ᐊᒻᒪᓗ ᑎᑎᕋᖅᓯᒪᔪᑦ
ᑕᕐᕆᔭᐅᑎᒦᓐᓂᐊᖅᑐᑦ ᐊᒻᒪᓗ ᐃᑲᔪᖅᑐᑦ)

ᐊᐅᓚᑦᑎᓂᖃᖅᑐᓂᒃ ᑐᑭᓯᐅᒪᔾᔪᑏᑦ (ᓇᓗᓇᐃᒃᑯᑏᑦ ᐊᐅᓚᑦᑎᔨᙳᕐᒪᑕ,
ᐊᐅᓚᑦᑎᔨᒃᑯᓐᓂᑦ ᐊᖏᔪᖅᖄᖑᓂᕐᓂᒃ ᐱᔾᔪᑎᖃᖅᑐᖅ, ᐱᖃᖃᑕᐅᔪᓄᑦ
ᓇᓗᓇᐃᒃᑯᑕᖅ, ᑮᓇᐅᔭᐃᑦ ᒥᒃᓵᓄᑦ ᑎᑎᖅᖃᐅᑏᑦ; ᐊᑐᖅᐸᑕ) 

ᐃᓕᓴᐃᓂᕐᒧᑦ ᑲᑎᒪᓂᖅ #1: ᐱᕙᓪᓕᐊᓂᖅ 

ᐊᓯᖏᑦ ᑮᓇᐅᔭᖅᑖᕐᕕᐅᖃᑦᑕᖅᑐᑦ ᑐᓂᓯᑉᓗᑎᒃ ᐊᔪᙱᓐᓂᖃᖅᑐᓄᑦ ᐊᐅᓚᔪᓂᑦ
ᑕᕐᕆᔭᐅᓯᐅᕆᔨᓄᑦ ᑲᓇᑕᒥᑦ ᐃᓚᐅᔪᑦ:

ᑖᒃᓰᔭᐃᔭᐅᑎᓄᑦ ᐃᑲᔫᑏᑦ: ᐱᒋᐊᖅᑎᓐᓂᐊᕐᓗᒋᑦ ᑲᓇᑕᒥᑦ ᐊᐅᓚᔪᓂᑦ
ᑕᕐᕆᔭᐅᓯᐅᕆᖃᑦᑕᖅᑐᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᒧᑦ ᐃᓚᓯᔾᔪᑕᐅᓲᓂᒃ ᐱᓂᐊᕐᓗᑎᒃ
ᑲᓇᑕᒥᑦ ᐃᖅᖃᓇᐃᔭᖅᑎᓗᒃᑖᓄᑦ. ᐃᓚᖏᓐᓄᑦ ᐱᔭᕆᐊᖃᕐᓂᖅᑕᖃᖅᑐᖅ
ᑎᑭᐅᑎᔭᐅᓯᒪᔭᕆᐊᓕᖕᓄᑦ, ᐊᒻᒪᓗ ᐊᔪᙱᒃᑯᕕᑦ ᑮᓇᐅᔭᖅ
ᓈᒻᒪᒋᔭᐅᑲᐅᑎᒋᖃᑦᑕᖅᑐᖅ. (ᐃᓕᑦᑎᒃᑲᓐᓂᕆᖅ CAVCO ᐱᔭᕆᐊᖃᖅᑎᑕᐅᔪᓂᒃ
ᐅᕙᓂ.)

ᑲᓇᑎᒥᑦ ᐊᕕᒃᑐᖅᓯᒪᔪᑦ ᓄᓇᖏᓐᓂᑦ ᐊᒻᒪᓗ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓄᑦ
ᐃᑲᔫᑏᑦ: ᑲᓇᑎᒥᑦ ᐊᕕᒃᑐᖅᓯᒪᔪᓂᑦ ᓄᓇᖏᓐᓂᑦ ᐊᒻᒪᓗ ᐅᑭᐅᖅᑕᖅᑐᒥᑦ
ᐊᕕᒃᑐᖅᓯᒪᔪᓗᒃᑖᓄᑦ ᐱᑎᑦᑎᓇᓱᖃᑦᑕᖅᑐᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᔪᓂᑦ
ᑮᓇᐅᔭᒧᑦ ᐃᓚᓯᔾᔪᑎᖃᖅᑎᖦᖢᒋᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒧᑦ ᐊᑭᐅᔪᓄᑦ
(ᐃᓇᖏᓐᓄᑦ ᓇᓗᓇᐃᔭᖅᓯᒪᔪᑦ ᐊᔾᔨᒌᙱᑦᑐᑦ ᑲᓇᑕᒥᑦ).

ᐊᓯᖏᑦ ᑮᓇᐅᔭᖅᑖᕐᕕᐅᖃᑦᑕᖅᑐᑦ

ᐃᓕᓴᐃᓂᕐᒧᑦ ᑲᑎᒪᓂᖅ #1: ᐱᕙᓪᓕᐊᓂᖅ 

ᑐᒃᓯᕋᐅᑎᓕᐊᖑᔪᑦ ᓈᓴᐅᓯᖅᑐᖅᑕᐅᖃᑦᑕᖅᑐᑦ ᐱᑖᖅᑎᑕᐅᕙᓪᓕᐊᓂᒃᑯᑦ,
ᖃᐅᔨᒪᔭᕆᐊᖃᖅᑐᑎᑦ ᐊᒻᒪᓗ ᑐᑭᓯᐊᓗᑎᑦ ᐱᑖᖅᑎᑕᐅᕙᓪᓕᐊᓂᕐᒧᑦ ᐊᑐᖅᑕᐅᓲᒥᒃ
ᐊᒻᒪᓗ ᑎᑎᕋᕐᓗᒍ ᑐᒃᓯᕋᐅᓯᐅᖅᑕᐃᑦ ᐊᖏᓛᒃᑯᑦ ᐱᑖᖅᑎᑕᐅᕙᓪᓕᐊᔪᓂᒃ
ᐱᓂᐊᕐᓗᑎᑦ. ᐃᓱᒪᒋᓗᒍ ᐆᒃᑐᕋᐅᑎᑐᑦ, ᐊᒻᒪᓗ ᑭᓯᒥ ᐊᐅᓚᔪᓂᑦ ᑕᕐᕆᔭᐅᓯᐅᕆᔩᑦ
ᖁᑦᑎᓛᒥᒃ ᐱᑖᖅᑎᑕᐅᔪᑦ ᐊᓂᒎᑎᖃᑦᑕᖅᑐᑦ ᐆᒃᑐᕋᖅᑕᖓᓐᓄᑦ. (ᐃᓚᐅᔪᑦ
ᐱᑖᖅᑎᑕᐅᔪᑦ ᓇᓗᓇᐃᔭᖅᓯᒪᔪᓂᒃ CMF-ᑯᓐᓂᑦ).

https://www.canada.ca/en/canadian-heritage/services/funding/cavco-tax-credits/canadian-film-video-production/application-guidelines.html

ᐊᐅᓚᔪᓂᑦ ᑕᕐᕆᔭᐅᓯᐅᕆᓂᐊᓵᖅᑎᓪᓗᒋᒥᑦ ᐃᓚᐅᔪᑦ ᐱᓕᕆᐊᖑᔭᕆᐊᖃᖅᑐᓗᒃᑖᑦ
ᐱᓕᕆᐊᕆᓂᐊᕐᓗᒍ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᖅ ᐱᓕᕆᐊᖑᔪᒥᑦ. ᑮᓇᐅᔭᖃᖅᑎᑕᐅᓂᖅ
ᓇᓗᓇᐃᖅᑕᐅᕌᓂᒃᐸᑦ, ᐋᖅᕿᒃᓱᐃᔭᕆᐊᖃᓕᖅᑐᑦ ᐃᓚᒋᔭᐅᔪᓗᒃᑖᓂᒃ ᐊᒻᒪᓗ
ᐃᓂᓕᐅᕆᓂᕐᓂᒃ ᐱᐊᓂᑦᑎᐊᖅᓯᒪᓂᐊᖅᑐᒧᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒥᑦ ᐊᒻᒪᓗ
ᐊᐅᓚᔪᓂᒃ ᑕᕐᕆᔭᐅᓯᐅᕌᓂᒃᑎᓪᓗᒋᑦ. ᐱᓕᕆᐊᖑᔪᕐᒥᑦ ᐃᓚᐅᔪᑦ ᐊᔾᔨᓕᐅᖅᑕᐅᓂᐊᖅᑐᒥᒃ
ᑎᑎᕋᖅᓯᒪᔪᖅ, ᐸᕐᓇᒡᓗᒋᑦ ᐃᓂᒋᓂᐊᖅᑕᑎᑦ, ᐃᑲᔪᕐᓂᐊᖅᑐᓂᒃ ᐱᓕᕆᔨᑖᖅᑐᕐᓂᖅ,
ᑕᕐᕆᔭᐅᑎᒦᓐᓂᐊᖅᑐᓂᒃ, ᐊᒻᒪᓗ ᐊᐅᓚᓪᓗᒋᑦ ᓇᓗᓇᐃᔭᖅᓯᒪᔪᓗᒃᑖᑦ
ᐊᐅᓚᔪᓕᐅᕆᓂᐅᖏᑦᑐᒥᑦ. 

ᓱᓇᐅᕙ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᐊᓵᖅᑎᓪᓗᒋᑦ?

ᐃᓕᓴᐃᓂᕐᒧᑦ ᑲᑎᒪᓂᖅ #2:

ᐊᐅᓚᔪᓂᑦ
ᑕᕐᕆᔭᐅᓯᐅᕆᓂᐊᓵᖅᑎᓪᓗᒋᑦ

18

ᑮᓇᐅᔭᖅᑑᑎ ᐊᒻᒪᓗ ᖃᖓᒃᑰᖓᔪᖅ

ᓯᕗᓪᓕᖅᐹᖅ ᐱᓕᕆᐊᖑᔭᕆᐊᓕᒃ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᐊᓵᖅᑎᓪᓗᒋᑦ
ᑮᓇᐅᔭᖅᑑᑎᓕᐅᕐᓗᓂ ᐊᒻᒪᓗ ᖃᖓᒃᑰᖓᔪᓕᐅᕐᓗᓂ ᐊᐅᓚᔪᓂᑦ
ᑕᕐᕆᔭᐅᓯᐅᕆᕿᓂᕐᒧᑦ ᐊᐅᓚᔪᓂᒃ ᑕᕐᕆᔭᐅᓯᐅᕌᓂᒃᑎᓪᓗᒋᒧᑦ. ᑮᓇᐅᔭᖅᑑᑎ
ᐋᖅᕿᒋᐊᖃᑦᑕᕐᓂᐊᖅᑐᖅ ᐅᑉᓗᐃᑦ ᐊᓂᒍᖅᐸᓪᓕᐊᔪᑦ ᐊᑐᕐᓗᒋᑦ, ᑭᓯᐊᓂ
ᐱᓕᕆᔾᔪᑎᒋᓂᐊᖅᑕᖕᓂᑦ ᐱᑕᖃᕆᐊᖃᖅᑐᑎᑦ ᐸᕐᓇᒃᐸᓪᓕᐊᓂᐊᕐᓗᒍ ᐊᐅᓚᔪᓂᑦ
ᑕᕐᕆᔭᐅᓯᐅᕆᓂᖅ. 



ᓯᕗᓪᓕᖅᐹᕆᔭᖓ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᐊᓵᕐᓗᓂ ᐱᓕᕆᐊᕆᒃᑲᓐᓂᕐᓗᒍ
“ᑮᓇᔭᐅᒥᑦ ᑎᑎᕋᖅᓯᒪᔪᖅ” (ᐱᓕᕆᔾᔪᑎᒋᔭᐃᑦᑎᑎᕋᖅᓯᒪᔪᖅ ᑮᓇᐅᔭᓂᒃ
ᐱᕈᖅᓴᐃᓂᐊᕐᓗᑎᑦ) ᐊᔾᔨᓕᐅᖅᑕᐅᓂᐊᖅᑐᓄ ᑎᑎᕋᖅᓯᒪᔪᒧᑦ. ᐃᓚᐅᔪᑦ ᐃᓕᓴᕐᓗᒋᑦ
ᑎᑎᕋᖅᓯᒪᔪᒥᒃ ᐊᒻᒪᓗ ᐃᓱᒪᒋᔭᐅᔪᓂᒃ ᐱᕝᕕᒋᓗᒋᑦ ᓱᓇᓕᐅᕆᔨᐅᔪᑦ
(ᐃᓚᐅᑉᓗᑎᒃᓱᓇᓕᐅᕆᓂᕐᒥᒃ ᓯᕗᓕᖅᑎ, ᐃᓐᓇᕆᔭᐅᔪᑦ, ᑕᕐᕆᔭᐅᑎᒦᑦᑐᑦ,
ᐊᖏᔪᖅᖄᖅ ᐊᔾᔨᓕᐅᕆᓂᕐᒥᑦ, ᐋᖅᕿᒃᓱᐃᔨ ᑭᓇᑐᐃᓐᓇᕐᓗ ᐱᒻᒪᕆᐅᔪᒥᒃ
ᐃᑲᔪᕈᖕᓇᕋᓱᒋᔭᐃᑦ. “ᐊᑐᖅᑕᐅᔪᖅ”-ᖑᖃᑦᑕᖅᑐᖅ ᒪᓕᒃᑎᑦᑎᔪᖅ
ᐃᓚᒋᔭᐅᔪᓗᒃᑖᓂᒃ ᐊᐅᓚᔪᓂᑦ ᑕᕐᕆᔭᐅᓯᐅᕆᔭᖕᓄᑦ ᑕᐃᒪᓐᓇᒧᑦ
ᓇᓗᓇᐃᔭᖅᓯᒪᔭᕆᐊᖃᖅᑐᖅ, ᓇᓚᐅᑦᑎᓯᒪᓗᓂ ᐊᒻᒪᓗ ᐃᓱᒪᒋᔭᐅᑦᑎᐊᖅᓯᒪᓗᓂ. 

ᖃᐅᔨᒪᔭᐅᓂᐊᕐᓗᓂ, ᑎᑎᕋᖅᓯᒪᔭᕗᑦ ᐃᓂᖃᖅᑎᑦᑏᓐᓇᖃᑦᑕᖅᑐᑦ
ᑕᕐᕆᔭᐅᑎᒦᑦᑐᓄᑦ ᐱᐅᓯᒋᐊᖅᓯᓂᐊᕐᓗᓂ ᐃᓚᖏᓐᓂᑦ ᑕᕐᕆᔭᐅᑎᒦᑦᑐᒥᑦ
ᐃᓚᖏᓐᓄᑦ ᖃᓄᐃᓕᐅᕈᑕᐅᔪᓄᑦ ᖃᐅᔨᒪᑦᑎᐊᖅᑕᖏᓐᓄᑦ - ᐆᒃᑑᑎᒋᓗᒍᑦ
ᓇᑦᑎᕐᒥᒃ ᐱᓚᒃᑎᓪᓗᒋᑦ ᐊᒻᒪᓗ ᓂᕆᑎᓪᓗᒋᑦ. ᑎᑎᕋᔾᔮᖏᑕᕗᑦ ᐃᓚᖏᑦ
ᖃᓄᐃᓕᐅᕈᑕᐅᔪᑦ, ᐅᕝᕙᓘᓐᓃᑦ ᐱᔪᒧᑦ, ᑭᓯᐊᓂ ᑕᕐᕆᔭᐅᑎᒦᑦᑐᑦ
ᐃᖢᐊᕆᔭᖏᓐᓂᑦ ᐊᑐᕐᓗᑎᒃ. ᐊᑐᖅᑑᔪᖅ ᑕᒪᑐᒧᙵ ᐊᑐᖅᑕᐅᔪᒧᑦ
ᑕᕐᕆᔭᐅᑎᒦᓐᓂᐊᖅᑐᓂᒃ ᐋᖅᕿᒃᓯᓗᓂ ᑕᑯᒃᓴᐅᓂᐊᖅᑐᒧᑦ ᑖᑉᑯᐊ
ᒪᖃᐃᑎᐅᑉᓗᑎᒃ.

ᐃᓕᓴᐃᓂᕐᒧᑦ ᑲᑎᒪᓂᖅ #2: ᐊᐅᓚᔪᓂᑦ ᑕᕐᕆᔭᐅᓯᐅᕆᓂᐊᓵᖅᑎᓪᓗᒋᑦ

ᖃᖓᒃᑰᖓᔪᖅ ᐊᒻᒪᓗ ᐸᕐᓇᐃᓂᖅ ᐊᔾᔨᓕᐅᕆᓂᕐᒧᑦ

ᐱᓕᕆᐊᕆᓂᐊᕐᓗᒍ ᐊᐅᓚᔪᓂᑦ ᑕᕐᕆᔭᐅᓯᐅᖅᑕᐅᔪᖅ, ᓇᓗᓇᐃᔭᖅᓯᒪᔪᓂᒃ
ᐊᕕᒃᑐᖅᓯᒪᔪᓂᒃ ᐱᖃᕆᐊᖃᖅᑐᑎᑦ ᐊᔾᔨᓕᐅᖅᑕᐅᓂᐊᖅᑎᓪᓗᒋᑦ ᑎᑎᕋᖅᓯᒪᔪᒥᒃ.
ᐱᔭᕆᐊᑐᔫᔪᖅ ᑭᓯᐊᓂ ᐱᒻᒪᐅᑉᓗᓂ ᑎᑎᕋᐃᓂᖅ ᑕᒪᕐᒥᓗᒃᑖᖅ ᓇᓗᓇᐃᔭᐅᑎᓂᒃ
ᐱᔭᕆᐊᖃᕐᓂᐊᖅᑕᖕᓂᑦ ᑕᕐᕆᔭᐅᑎᓕᐊᕐᓄᑦ, ᓲᕐᓗ ᐅᑯᐊ:

ᑕᕐᕆᔭᐅᑎᒦᓐᓂᐊᖅᑐᑦ: ᑕᕐᕆᔭᐅᑎᒦᑦᑑᑉ ᐊᑎᖓ, ᐅᑭᐅᖓ, ᐊᖑᑎ ᐊᕐᓇᕐᓘᕝᕙ,
ᐱᐅᓴᐃᔪᒥᒃ ᐊᒻᒪᓗ ᓄᔭᓕᕆᔨᒥᒃ ᐱᔭᕆᐊᕐᓂᐅᔪᑦ, ᓇᐃᑦᑑᔪᒥᒃ ᐅᖃᐅᓯᕆᓗᒍ
ᑭᑐᙳᐊᖑᓂᖏᓐᓄᑦ (ᐊᑑᑎᖃᖅᑐᖅ ᑕᕐᕆᔭᐅᑎᒧᐊᖅᓯᓂᕐᓄᑦ)

ᐊᓐᓄᕌᑦ ᐊᑐᖅᑕᐅᓂᐊᖅᑐᑦ: ᑕᕐᕆᔭᐅᑎᒦᓐᓂᐊᖅᑐᓂᒃ ᑎᑎᕋᖅᓯᒪᔪᓂᒃ ᐱᐊᓂᒃᑯᕕᑦ
ᓇᓗᓇᐃᔭᖅᓯᒪᔪᑦ ᑎᑎᕋᖅᓯᒪᔪᑦ ᐊᓐᓄᕌᑦ ᐊᑐᖅᑕᐅᓂᐊᖅᑐᑦ ᐊᑐᓂ
ᑕᕐᕆᔭᐅᑎᒦᑦᑐᓄᑦ ᐱᔭᐅᔭᕆᐊᓖᑦ (ᐅᖃᖃᑎᒋᔭᕆᐊᖃᕐᓂᐊᖅᑕᒃᓴᕆᔭᐃᑦ
ᓱᓇᑐᐃᓐᓇᓕᐅᕆᔨ ᐊᓐᓄᕌᓕᐅᕆᓂᕐᒧᑦ)

ᐃᓂᐅᔪᒧᑦ ᐊᑐᖅᑕᐅᓂᐊᖅᑐᑦ ᑎᑎᕋᖅᓯᒪᔪᑦ: ᑕᒪᕐᒥᓗᒃᑖᖅ ᐃᓂᐅᔪᒧᑦ
ᐊᑐᖅᑕᐅᓂᐊᖅᑐᑦ ᐅᖃᐅᓯᐅᔪᑦ ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᑦ ᑎᑎᕋᖅᓯᒪᔪᓂᑦ.

ᐊᔾᔨᓕᐅᖅᑕᐅᓂᐊᖅᑐᑦ ᑎᑎᕋᖅᓯᒪᔪᑦ: ᑕᒪᕐᒥᓗᒃᑖᖅ ᐊᔾᔨᓕᐅᖅᑕᐅᓂᐊᖅᑐᑦ,
ᐃᓗᐊᓂᑦ ᐊᒻᒪᓗ ᓯᓚᑖᓂᑦ, ᐊᒻᒪᓗ ᐃᓂᐅᔪᑦ

ᐊᔾᔨᓕᐅᖅᑕᐅᓂᐊᖅᑐᖅ ᑎᑎᕋᖅᓯᒪᔪᑦ: ᐱᓕᕆᖃᑎᒋᓗᒍ ᐊᖏᔪᖅᖄᖅ
ᐊᔾᔨᓕᐅᕆᓂᕐᒥᑦ, ᐊᒻᒪᓗ ᓱᓇᓕᐅᕆᓂᕐᒥᒃ ᓯᕗᓕᖅᑎ ᐋᖅᕿᒃᓯᓂᐊᕐᓗᓯ ᑎᑎᕋᖅᓯᒪᔪᓂᒃ
ᐊᑐᓂ ᑕᕐᕆᔭᐅᑎᒦᓐᓂᐊᖅᑐᓄᑦ.

ᐊᔾᔨᐅᖏᑦᑐᑦ ᐃᓚᖏᑦ: ᖃᐅᔨᓗᒋ ᓱᓇᑐᐃᓐᓇᐃᑦ ᐱᔾᔪᑎᖃᖅᑐᓄᑦ ᓇᓗᓇᐃᔭᖅᓯᒪᔪᑦ
ᐱᔭᐅᔭᕆᐊᓖᑦ ᐊᐅᓚᔪᓂᑦ ᑕᕐᕆᔭᐅᓯᐅᕐᓂᐊᕐᓗᓂ ᓲᕐᓗ ᐊᔾᔨ ᐋᖅᕿᒃᓱᖅᑕᐅᓯᒪᔪᑦ,
ᐃᓇᖐᔪᑦ ᐊᔪᕐᓇᖅᑐᓄᑦ, ᑕᒪᒃᑯᐊᕋᓗᐃᑦ.

ᐃᓕᓴᐃᓂᕐᒧᑦ ᑲᑎᒪᓂᖅ #2: ᐊᐅᓚᔪᓂᑦ ᑕᕐᕆᔭᐅᓯᐅᕆᓂᐊᓵᖅᑎᓪᓗᒋᑦ

ᐃᓚᒋᔭᐅᔪᑦ ᐊᕕᒃᑐᐃᓂᕐᒧᑦ ᓇᓗᓇᐃᔭᖅᓯᒪᔪᓂᒃ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒧᑦ,
ᑕᐅᑐᒋᐊᖃᖅᑕᑎᑦ ᐃᓂᓕᐅᕆᔭᕆᐊᖃᕐᓃᑦ ᑕᕐᕆᔭᐅᑎᒦᓐᓂᐊᖅᑐᓄᑦ ᐊᒻᒪᓗ ᐃᑲᔪᖅᑐᑦ,
ᐃᓚᐅᑉᓗᑎ ᐅᑯᐊ:

ᖃᖓᑕᓲᑦ
ᑐᔪᕐᒥᕖᑦ
ᓂᖀᑦ
ᖃᐅᑕᒫᑦ ᐃᖏᕐᕋᔭᖕᓃᑦ ᐊᔾᔨᓕᐅᕆᕝᕕᐅᔪᒧᑦ ᐅᑎᒧᓪᓗ
ᐃᓂᐅᔪᒧᑦ ᐱᔪᖕᓇᖅᑎᑦᑎᔾᔪᑏᑦ ᐳᒥᑦ
ᐱᖁᑏᑦ ᐱᔭᐅᔭᕆᐊᓖᑦ ᐊᒻᒪᓗ ᐊᑐᖅᑕᐅᔪᖕᓃᖅᑐᑦ
ᓈᓴᐅᑎᓂᒃ/ᑎᑎᖅᖃᓂᒃ ᐊᑐᖅᑕᐅᓂᐊᖅᑐᒧᐊᖅᑎᕆᓂᖅ ᐊᒻᒪᓗ
ᑐᖅᖁᖅᑕᐅᑦᑎᐊᕐᓂᖏᑦ ᐊᔾᔨᓕᐅᖅᓯᒪᔪᑦ 

ᐃᓕᓴᐃᓂᕐᒧᑦ ᑲᑎᒪᓂᖅ #2: ᐊᐅᓚᔪᓂᑦ ᑕᕐᕆᔭᐅᓯᐅᕆᓂᐊᓵᖅᑎᓪᓗᒋᑦ

ᓴᖅᕿᑦᑎᓂᖅ ᓇᓗᓇᐃᔭᖅᓯᒪᔪᒥᒃ ᐊᒻᒪᓗ ᓇᓚᐅᑦᑎᔪᒥᒃ ᐊᔾᔨᓕᐅᕆᓂᕐᒧᑦ ᖃᖓᒃᑰᖓᔪᒥᑦ
ᐱᒻᒪᕆᐅᔪᖅ ᐃᓚᒋᔭᐅᑉᓗᓂ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᐊᓵᕐᓂᕐᒧᑦ.
ᐱᓕᕆᐊᕆᔭᐅᖃᑦᑕᖅᑐᖅ ᓯᕗᓪᓕᐅᔪᖅ ᓱᓇᓕᐅᕆᓂᕐᒥᒃ ᓯᕗᓕᖅᑎᒥᑦ ᐃᑲᔪᖅᑎᐅᔪᒧᑦ,
ᑭᓯᐊᓂ ᒥᑭᓂᖅᓴᐃᑦ ᐱᓕᕆᐊᓄᑦ ᐱᓕᕆᐊᖃᖅᑐᒥᒃ ᑕᒪᑐᒥᖓ
ᐱᖃᙱᑦᑐᐃᓐᓇᕆᐊᖃᖅᑐᑎᑦ, ᑕᐃᒪᓐᓇᒧᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᔨ
ᐃᓚᐅᔭᕆᐊᖃᖅᑐᖅ ᑕᒡᕙᓂ ᐱᓕᕆᐊᖑᔪᒦᑎᓪᓗᓯ.

ᐱᓕᕆᐊᖑᔪᑦ ᑕᒡᕙᓂ ᓇᓚᐅᑦᑖᕆᓂᐊᕐᓗᓂ ᖃᑉᓯᓂᑦ ᐅᑉᓗᓂᑦ
ᐊᔾᔨᓕᐅᕆᔭᕆᐊᖃᕐᓂᐊᕐᒪᖔᖅᐱᑦ ᐱᐊᓂᖕᓂᐊᕐᓗᒍ ᐱᓕᕆᐊᑦ. ᖃᑉᓯᐊᖕᔪᖕᓂᑦ
ᐱᔾᔪᑎᑕᖃᐅᖅᑐᖅ ᓇᓚᐅᑦᑖᕆᓂᕐᒧᑦ:

 ᖃᑉᓯᐅᓂᐊᕐᓂᖏᑦ ᐊᔾᔨᓕᐅᖅᑕᐅᔪᑦ
ᐊᓯᐊᓄᑦ ᐃᓂᐊᓄᐊᖃᑦᑕᕐᓃᑦ
ᐊᒥᓲᑎᒋᓂᖏᑦ ᑕᕐᕆᔭᐅᑎᒦᓐᓂᐊᖅᑐᑦ ᐊᒻᒪᓗ ᐃᑲᔪᖅᑐᑦ,
ᐊᔾᔨᐅᖏᑦᑐᑦ ᐃᓚᒋᔭᐅᔪᑦ - ᖃᓄᐃᓕᐅᖅᑐᑦ, ᐃᓇᖐᔪᑦ ᐊᔪᕐᓇᖅᑐᓄᑦ, ᐊᔾᔨᓕᐅᕈᑏᑦ
ᐊᐅᓚᔭᕆᐊᖃᕐᓂᖏᑦ , ᑕᒪᒃᑯᐊᕋᓗᐃᑦ
ᖃᓄᖅ ᐊᑯᓂᐅᑎᒋᔪᒥᒃ ᐃᖏᕐᕋᔭᕆᐊᖃᕐᓂᖅ ᐊᔾᔨᓕᐅᕆᕝᕕᐅᒧᒥᑦ ᐊᒻᒪᓗ ᑐᔪᕐᒥᕕᖕᓄᑦ

ᐊᔾᔨᓕᐅᕆᓂᕐᒧᑦ ᖃᖓᒃᑰᖓᔪᖅ



ᑕᕐᕆᔭᐅᑏᑦ ᐊᑕᐅᑦᑎᒃᑰᖏᑦᑐᖅ ᐊᔾᔨᓕᐅᖅᑕᐅᖃᑦᑕᖅᑐᑦ, ᑭᓯᐊᓂ
ᐊᑐᖅᑕᐅᖃᑦᑕᖅᑐᑦ ᐊᒥᓲᖏᑦᑐᑦ ᐱᔾᔪᑎᒋᔭᐅᔪᑦ. ᐱᔾᔪᑕᐅᓗᐊᖅᑐᑦ ᐊᔾᔨᓕᐅᕆᓂᖅ
ᑕᐃᑲᓂᐅᖏᑦᑐᖅ ᐱᐊᓚᓂᖅᓴᒃᑯᑦ ᐊᐅᓚᔪᓂᑦ ᑕᕐᕆᔭᐅᓯᐅᕐᓂᐊᕐᓗᓂ. ᐆᒃᑑᑎᒋᓗᒍ,
ᓂᕈᐊᕈᖕᓇᖅᑐᑎᑦ ᐊᔾᔨᓕᐅᕆᓂᐊᕐᓗᑎᑦ ᑕᑯᒃᓴᐅᓂᐊᖅᑐᓗᒃᑖᓂᑦ ᐊᑕᐅᓯᕐᒥᑦ
ᐃᓂᐅᔪᒥᑦ ᐊᓯᐊᓄᐊᕐᓂᐊᓵᖅᑎᓪᓗᓯ ᐃᓂᐅᔪᒧᑦ, ᐅᕝᕙᓘᓐᓃᑦ
ᐊᔾᔨᓕᐅᕆᔭᕆᐊᖃᕐᓂᐊᖅᑐᒃᓴᐅᔪᑎᑦ ᑕᕐᕆᔭᐅᑎᒦᑦᑐᒥᒃ ᒪᓂᒪᔪᖃᓗᐊᖏᑦᑐᒥᒃ.
ᑭᓯᐊᓂ, ᐱᓕᕆᖃᑎᖃᖅᖢᓂ ᑕᕐᕆᔭᐅᓯᐅᖅᑕᐅᒐᔪᓗᐊᙱᑦᑐᒥᒃ ᐃᑲᔪᕈᖕᓇᖅᑐᖅ
ᖃᓄᐃᓐᓂᖏᓐᓄᑦ, ᒪᓕᒍᖕᓇᖅᓯᑎᖦᖢᒋᑦ ᐃᒃᐱᒋᔭᐅᔪᒥᒃ ᐊᒻᒪᓗ ᓱᓕᕆᓂᖓᑕ
ᑕᕐᕆᔭᐅᑎᐅᑉ ᑕᕐᕆᔭᐅᓯᐅᖅᑕᐅᕙᓪᓕᐊᑎᓪᓗᒍ.

ᖃᐅᔨᖃᑦᑕᖅᓯᒪᓕᖅᑐᒍᑦ ᐊᒥᓱᐃᑦ ᐊᑕᐅᓯᙳᖅᖢᒋᑦ ᐱᖓᓱᐃᑦᖃᓂᑖᓂᑦ
ᐊᔾᔨᓕᐅᕆᖃᑦᑕᖅᑐᒍᑦ ᐅᑉᓗᑕᒫᑦ ᓱᓕᔪᒥᓇᖅᑐᓂᑦ ᑕᕐᕆᔭᐅᓯᐅᖅᑕᐅᔪᓂᑦ. ᑭᓯᐊᓂ
ᑕᒪᓐᓇ ᐊᑐᙱᑐᐃᓐᓇᕆᐊᓕᒃ ᐊᐅᓚᔪᓂᑦ ᑕᕐᕆᔭᐅᓯᐅᖅᑕᐅᔪᓄᑦ, ᑕᐃᒪᓐᓇᒧᑦ
ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᑎᑦ ᓇᓗᓇᐃᔭᖅᓯᒪᔪᑦ ᐊᒻᒪᓗ ᐱᑦᑕᐅᓛᓕᒃ
ᓇᓚᐅᑦᑖᕆᓗᑎᑦ.

ᐱᒻᒪᕆᐅᔪᖅ ᓇᓛᒍᑦ ᓇᓚᐅᑎᓯᒪᒋᐊᕐᓗᒋᑦ ᓇᓚᐅᑦᑖᖅᑕᖕᓂᑦ ᐊᔾᔨᓕᐅᕆᓂᐊᖅᑐᓂᒃ
ᖃᑉᓯᓄᑦ ᐅᑉᓗᓂᒃ ᐊᖏᔪᒥᒃ ᐊᒃᑐᖅᓯᓂᖃᕐᒪᑦ ᑮᓇᐅᔭᖅᑑᑎᖕᓄᑦ ᐊᒻᒪᓗ
ᐃᓂᓕᐅᕆᓂᕐᓄᑦ. ᑕᒻᒪᖅᑕᐅᔪᖅ ᐅᐃᒋᔭᐅᔪᖅ-ᒧᑦ, ᐆᒃᑑᑎᒋᓗᒍ, 60 ᖃᓂᑕᖏᓐᓂᑦ
ᐃᓄᖃᐅᓚᐅᖅᑐᒍᑦ ᐊᔾᔨᓕᐅᕆᕝᕕᐅᔪᒥᑦ ᓇᓕᐊᖕᓂᑐᐃᓐᓇᖅ ᐅᑉᓘᔪᓂᑦ, ᐊᑭᖏᑦ
$20,000 ᐅᖓᑖᓅᖅᑐᓂᒃ ᐅᑉᓗᑕᒫᒃᑯᑦ ᐱᓕᕆᔨᓄᑐᐃᓐᓇᖅ. ᑐᖓᐅᑦᑎᒍᑉᑎᒍᑦ
ᓇᓚᐅᑦᑖᖅᑕᕗᑦ ᐊᒻᒪᓗ ᐱᓯᒪᓗᒋᑦ ᐊᔾᔨᓕᐅᖅᑕᐅᔪᑦ ᐊᒻᒪᓗ ᐃᑲᔪᖅᑐᑦ
ᐃᔾᔨᓕᐅᕆᕝᕕᐅᔪᒦᑎᓪᓗᒋᑦ ᐊᑯᓂᐅᓂᖅᓴᒥᑦ ᑲᑎᑦᑐᑦ ᐊᒥᓱᙳᑲᐅᑎᒋᑦᑎᐊᖃᑦᑕᖅᑐᑦ.

ᓇᓗᓇᐃᔭᖅᓯᒪᓕᕈᒃᑎᒃ ᖃᖓᒃᑰᖓᔪᖅ, ᑖᒻᓇ ᐊᑐᖅᑕᐅᓂᐊᖅᑐᑦ ᑐᙵᕕᒋᔭᐅᓗᓂ
ᓈᓴᐅᓯᕆᔾᔪᑕᐅᓂᐊᕐᓗᑎᒃ ᑳᓐᑐᕌᒃᖑᔪᑦ ᐊᔾᔨᓕᐅᖅᑕᐅᓂᐊᖅᑐᓄᑦ ᐊᒻᒪᓗ
ᐃᑲᔪᖅᑐᓄᑦ. ᐊᑐᖅᑕᐅᖃᑦᑕᕐᒥᔪᖅ ᑐᔪᕐᒥᕕᒋᔭᐅᓂᐊᖅᑐᓂᒃ ᐋᖅᕿᒃᓯᓂᕐᓄᑦ,
ᓂᕿᓄᑦ, ᐃᖏᕐᕋᔭᒍᑎᓄᑦ, ᑕᒪᒃᑯᓄᙵᕋᓗᒃ. ᑕᐃᒪᓐᓇᒧᑦ ᑕᑯᔪᖕᓇᖅᑐᑎᑦ
ᐱᒻᒪᕆᐅᓂᖓ ᓇᓚᐅᑦᑎᓯᒪᔪᒥᒃ ᖃᖓᒃᑰᖓᔪᖃᕐᓗᓂ.

ᐊᑐᖅᑕᐅᓂᐊᖅᑐᒥᒃ ᖃᖓᒃᑰᖓᔪᒥᒃ ᐱᐊᓂᒃᓯᒪᓕᕈᕕᑦ ᓇᓗᓇᐃᔭᖅᓯᒪᔪᓂᒃ
ᐊᑐᖅᑕᐅᓂᐊᖅᑐᓂᒃ ᐊᓕᓚᔪᓂᒃ ᐋᖅᕿᒃᓯᓂᐊᖅᑐᑎᑦ. ᐊᑐᖅᑕᐅᓂᐊᖅᑐᑦ ᐊᓕᓚᔪᐃᑦ
ᐊᕕᒃᑐᐃᖃᑦᑕᖅᑐᑦ ᓇᓗᓇᐃᔭᖅᓯᒪᔪᓂᒃ ᐊᑐᓂ ᐅᑉᓗᕐᒧᑦ ᑎᑎᕋᖅᓯᒪᔪᓂᒃ
ᑕᕐᕆᔭᐅᑎᒦᓐᓂᐊᖅᑐᓂᒃ, ᐃᑲᔪᖅᑐᓂᒃ, ᐃᓂᐅᔪᒧᑦ ᐊᑐᖅᑕᐅᓂᐊᖅᑐᓂᑦ,
ᐃᓂᖏᓐᓂᑦ, ᖃᖓᒃᑯᑦ ᐱᒋᐊᕐᕕᖓᓄᑦ ᐊᒻᒪᓗ ᐃᓱᓕᓐᓂᐊᕐᓂᖓᓄᑦ, ᑕᕐᕆᔭᐅᑎᓕᐊᑦ
ᐱᐊᓂᒃᑕᐅᔭᕆᐊᓕᖕᓂᑦ, ᑕᒪᒃᑯᐊᕋᓗᐃᑦ ᐊᑐᓂ ᐅᑉᓗᕐᓂᑦ ᐊᔾᔨᓕᐅᕆᓂᕐᓂᑦ.

ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒧᑦ ᖃᖓᒃᑰᖓᔪᖅ ᐱᐊᓂᒃᐸᑦ
ᕿᒥᕐᕈᖃᑎᒋᔪᒪᓂᐊᖅᑕᒃᓴᕆᔭᑎᑦ ᓯᕗᓕᖅᑎ, ᓯᕗᓪᓕᖅ ᓱᓇᓕᐅᕆᓂᕐᒥᒃ ᓯᕗᓕᖅᑎᒧᑦ
ᐃᑲᔪᖅᑎ, ᐊᖏᔪᖅᖄᖅ ᐊᔾᔨᓕᐅᕆᓂᕐᒥᑦ, ᓱᓇᑐᐃᓐᓇᓕᐅᕆᔨ ᐊᒻᒪᓗ ᐃᑲᔪᖃᑦᑕᖅᑐᑦ
ᐊᓯᖏᑦ ᐃᓄᐃᑦ ᐱᓕᕆᖃᑎᒋᔭᑎᑦ. ᖃᖓᒃᑰᖓᔪᖅ ᐋᖅᕿᒃᓯᒪᓕᐊᓂᖕᓂᖓᓄᑦ,
ᐋᖅᕿᒃᓱᐃᕙᓪᓕᐊᓂᐊᖅᑐᑎᑦ ᐊᒻᒪᓗ ᐊᑭᓕᖅᑐᕐᓗᒋᑦ ᓲᕐᓗ ᖃᖓᑕᓲᒃᑰᕈᑏᑦ,
ᑐᔪᕐᒥᕖᑦ, ᐊᒻᒪᓗ ᐋᖅᕿᒃᓱᕐᓗᒋᑦ ᑎᑎᕋᖅᓯᒪᔪᑦ ᐃᑲᔪᖃᑦᑕᖅᑐᓄᑦ ᑳᓐᑐᕌᒃᖏᓐᓂᑦ,
ᐊᑭᓖᔭᕆᐊᖃᖅᑎᑦᑎᓂᖃᖃᑦᑕᖅᑐᑦ ᑕᕐᕆᔭᐅᓯᐅᕆᓂᕐᒧᑦ ᐅᑉᓗᐃᑦ
ᐊᓯᐊᙳᖅᑕᐅᔭᕌᖓᑕ.

ᐊᐅᓚᔪᓂᑦ ᑕᕐᕆᔭᐅᓯᐅᕆᔨᐅᑉᓗᑎᑦ ᐱᔭᒃᓴᐅᑎᖃᖅᑐᑎᑦ ᑕᕐᕆᔭᐅᓯᐅᕆᓂᕐᒧᑦ
ᐃᓚᒋᔭᐅᔪᓗᒃᑖᓂᑦ, ᑕᐃᒪᓐᓇᒧᑦ ᐱᒻᒪᕆᐅᔪᖅ ᐃᓕᖕᓂᑦ ᒥᐊᓂᕆᓗᑎᑦ,
ᐃᖅᖃᓇᐃᔭᖃᑎᒋᔭᑎᑦ, ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒧᑦ ᑲᒻᐸᓂᒥᑦ, ᑮᓇᐅᔭᖃᖅᑎᑦᑎᔪᓂᒃ,
ᑕᑯᒃᓴᐅᑎᑦᑎᔪᒥᒃ ᐅᕝᕙᓘᓐᓃᑦ ᑐᓂᐅᖅᖃᐃᔨᒥᑦ ᖃᓄᑐᐃᓐᓇᖅ ᒪᓕᒐᓕᕆᓂᕐᒧᑦ
ᐃᖢᐃᓗᑕᐅᔪᓂᒃ. ᒪᓕᒐᑎᒍᑦ ᒥᐊᓂᕆᔭᐅᓂᖃᕐᓗᓂ ᐃᓚᐅᔪᑦ ᓇᓚᐅᑦᑎᔪᒥᒃ
ᓇᓪᓕᐅᒃᑯᒫᖃᕐᓗᓂ, ᑳᓐᑐᕌᒃᓂᑦ ᐋᖅᕿᒃᑕᐅᔪᓂᒃ ᒪᓕᒐᓕᕆᔨᒋᔭᕐᓄᑦ, ᐊᒻᒪᓗ ᒪᓕᒐᓕᕆᔨᒥᑦ
ᐅᖃᐅᔾᔨᔭᐅᓂᕐᓂᑦ ᐱᕙᓪᓕᐊᑎᓪᓗᑎᑦ ᑕᕐᕆᔭᐅᓯᐅᕆᓂᕐᒥᑦ. ᑳᓐᑐᕌᒃᖃᕐᓗᓂ ᐊᒻᒪᓗ
ᓄᖅᖃᕐᓂᖏᓐᓄᑦ ᑎᑎᖅᖃᐅᑎᓂᒃ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒧᑦ
ᐊᑐᖅᑕᐅᔭᕆᐊᖃᖃᑦᑕᖅᑐᖅ ᒪᓕᒐᓂᒃ ᒪᓕᖕᓂᐊᕐᓗᓂ ᐊᒻᒪᓗ ᒥᐊᓂᕆᓗᒍ ᓱᓇᓕᐅᕆᓂᕐᒧᑦ
ᐊᒻᒪᓗ ᑮᓇᐅᔭᓄᑦ ᐱᔪᒪᓂᖃᕐᓂᖏᑦ ᐃᓚᒋᔭᐅᖃᑕᐅᔪᓗᒃᑖᑦ. 

ᒪᓕᒐᓕᕆᓂᖅ

WORKSHOP #2: PRE-PRODUCTION



ᐊᐅᓚᔪᓂᑦ ᑕᕐᕆᔭᐅᓯᐅᕆᓂᖅ ᐊᔾᔨᓕᐅᕆᑎᓪᓗᒋᐅᔪᖅ ᐱᓕᕆᐊᕆᔭᖕᓂᑦ
ᑕᕐᕆᔭᐅᑎᒦᑦᑐᓂᒃ ᐊᒻᒪᓗ ᐃᑲᔪᖅᑐᓂᑦ. ᓱᓇᓕᐅᕆᓂᕐᒥᒃ ᓯᕗᓕᖅᑎᐅᑉ
ᖃᓄᐃᓕᐅᖅᑎᖃᑦᑕᖅᑕᖏᑦ ᐱᓕᕆᖃᑕᐅᔪᑦ ᑕᕐᕆᔭᐅᓯᐅᕆᐊᕐᓂᕐᒧᑦ ᐊᒻᒪᓗ
ᐱᓕᕆᐊᖑᔪᖅ ᐱᕙᓪᓕᐊᓕᕐᓗᒍ. ᖃᓄᐃᑦᑑᒐᓗᐊᖅᐸᑦ ᐊᑐᖅᑕᐅᔪᖅ
ᖃᓄᐃᑦᑑᓂᖓᓄᑦ ᑕᕐᕆᔭᐅᓯᐊᖅ, ᐊᐅᓚᔪᓂᑦ ᑕᕐᕆᔭᐅᓯᐅᕆᓂᖅ
ᐱᓕᕆᓐᓇᖅᑐᒻᒪᕆᐅᔪᖅ, ᑕᐃᒪᓐᓇᒧᑦ ᓈᒻᒪᒃᑐᒥᒃ ᐱᓕᕆᐊᖑᓂᖓ ᐱᒻᒪᕆᐅᔪᖅ
ᐊᑐᑦᑎᐊᕐᓂᖅᓴᐅᓂᐊᕐᓗᒋᑦ ᐱᕝᕕᒋᖃᑦᑕᖅᑕᑎᑦ ᐊᒻᒪᓗ ᐱᑦᑕᐅᓛᖑᒋᐊᖅᑐᒥᒃ
ᖃᓄᐃᖓᓂᖓᓂᐊᕐᓗᓂ. ᐊᐅᓚᔪᓂᑦ ᑕᕐᕆᔭᐅᓯᐅᕆᔨᐅᑉᓗᑎᑦ,
ᐱᓕᕆᖃᑎᒋᓂᐊᖅᑕᑎᑦ ᐊᖏᔪᖅᖄᖅ, ᑕᕐᕆᔭᐅᑎᒦᑦᑐᑦ ᐊᒻᒪᓗ ᐃᑲᔪᖅᑐᑦ
ᐊᔾᔨᓕᐅᕆᕙᓪᓕᐊᓂᖅ ᐊᐅᓛᑦᑎᐊᕐᓂᐊᕐᓗᓂ ᐊᒻᒪᓗ ᐱᔭᕆᐊᖃᓚᐅᙱᑦᑐᓂᒃ
ᓄᖅᖃᖓᑎᑦᑎᓂᖃᙱᓪᓗᓂ (ᐊᑭᑐᔪᒻᒪᕆᐅᔪᖕᓇᖅᑐᖅ ᐱᓕᕆᐊᕐᒧᑦ
ᓄᖅᖃᖓᓂᖃᖃᑦᑕᓕᕌᖓᑦ). 

ᐱᓕᕆᖃᑎᒋᔭᐅᓂᖏᑦ DP-ᖑᔪᑦ, ᐊᔾᔨᓕᐅᕆᔩᑦ ᐊᒻᒪᓗ ᓂᐱᓕᐅᕆᔩᑦ
ᑎᑭᐅᑎᓂᐊᕐᓗᑎᒃ ᓱᓇᓕᐅᕆᓂᕐᒥᒃ ᓯᕗᓕᖅᑎᐅᑉ ᑕᐅᑐᒐᖓᓄᑦ

ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒥᑦ, DP (ᐊᖏᔪᖅᖄᖅ ᐊᔾᔨᓕᐅᕆᓂᕐᒥᑦ) ᐊᒻᒪᓗ
ᐃᑲᔪᖅᑐᑦ ᐱᓕᕆᖃᑎᖃᖃᑦᑕᖅᑐᑦ ᓱᓇᓕᐅᕆᓂᕐᒥᒃ ᓯᕗᓕᖅᑎᒥᑦ
ᐊᔾᔨᓕᐅᕆᓂᐊᕐᓗᑎᒃ ᐱᐅᓛᖑᒋᐊᖅᑐᒥᑦ ᐱᓕᕆᐊᕐᒧᑦ. ᓱᓇᓕᐅᕆᔩᑦ
ᐱᔭᒃᓴᐅᑎᖃᖅᑐᑦ ᑐᑭᓕᐅᕆᓗᑎᒃ ᓱᓇᓕᐊᖑᔪᒧᑦ ᑕᐅᑐᒐᐅᔪᖅ ᐱᔭᐅᔪᒪᔪᖅ
ᐅᓂᑉᑳᙳᕐᓗᒍ ᐊᑐᕐᓗᑎᒃ ᐃᑭᑦᑕᖅᑐᓂᒃ, ᐊᓯᖏᓐᓂᑦ, ᐊᒻᒪᓗ ᐊᔾᓕᐅᕈᑎᐅᑉ
ᐊᓚᓐᓂᖓᓂᑦ. ᐊᔾᔨᓕᐅᕆᔩᑦ, ᓂᐱᓕᐅᕆᔩᑦ ᐊᓯᖏᓪᓗ ᐃᑲᔪᖅᑐᑦ ᐱᒻᒪᕆᐅᔪᒥᒃ
ᐱᓕᕆᐊᖃᖃᑦᑕᖅᑐᑦ ᐱᒋᐊᖅᑎᓐᓂᐊᕐᓗᒋᑦ ᐊᖏᔪᖅᖄᖅ ᐊᔾᔨᓕᐅᕆᓂᕐᒥᑦ
ᑕᐅᑐᒐᕆᔭᖓ ᐊᔾᔨᓕᐅᖅᑕᐅᔪᒥᑦ.

ᓱᓇᐅᕙ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᖅ?

ᐃᓕᓴᐃᓂᕐᒧᑦ ᑲᑎᒪᓂᖅ #3: 

ᐊᐅᓚᔪᓂᑦ ᑕᕐᕆᔭᐅᓯᐅᕆ

ᐅᑭᐅᖅᑕᖅᑐᒥᑦ ᐱᓕᕆᑉᓗᓂ ᐊᒃᓱᕈᕐᓇᖅᑑᖃᑦᑕᖅᑐᖅ, ᐃᖏᕐᕋᔭᒍᑏᑦ
ᐊᑭᑐᓗᐊᕐᓂᖏᓐᓄᑦ, ᓯᓚ ᐱᔾᔪᑎᒋᑉᓗᒍ, ᐅᖓᓯᒃᑐᒦᓐᓂᖓᓄᑦ, ᑭᒡᓕᖃᖅᑐᓂᑦ
ᐱᓕᕆᐊᓄᑦ ᐱᖁᑎᖃᕐᓂᒃ, ᐱᓕᕆᕝᕕᐅᔪᒥᒃ ᐊᔾᔨᓕᐅᕆᓂᕐᒧᑦ ᐅᕝᕙᓘᓐᓃᑦ
ᐊᔾᔨᓕᐅᕆᕝᕕᐅᔪᓂᑦ, ᐊᒻᒪᓗ ᐊᑭᑐᔫᓂᖏᓐᓄᑦ ᓂᖀᑦ ᐊᒻᒪᓗ ᓱᓇᑐᐃᓐᓇᐃᑦ.
ᑲᒪᒋᓂᐊᕐᓗᒋᑦ ᐊᒃᓱᕈᕐᓇᖅᑐᑦ,  ᐊᔾᔨᓕᐅᕆᕝᕕᐅᔪᒥᑦ ᐊᔪᓕᖅᓯᒪᔪᓂᒃ
ᐋᖅᕿᒃᓯᔭᕆᐊᖃᕐᓃᑦ ᐃᓱᒪᒃᓴᖅᓯᐅᕈᑎᖄᓪᓚᒋᐊᖃᖅᑐᑦ ᐊᒻᒪᓗ
ᐊᑐᖅᑕᐅᔪᖕᓇᕐᓗᓂ. 

ᓯᓚᕐᓘᑕᐅᖃᑦᑕᖅᑐᒥᑦ ᐱᓕᕆᐊᒧᑦ ᐱᖁᑏᑦ ᐊᔪᓕᕐᓂᖏᓐᓄᑦ, ᐊᒥᓱᐃᑦ
ᖃᓄᐃᓕᔪᖕᓇᖅᑐᑦ ᑲᒪᒋᔭᐅᔭᕆᐊᖃᕐᓗᑎᒃ. ᐊᐱᒻᒪᕆᐅᔪᖅ ᓂᕆᐅᓇᙱᑦᑐᓄᑦ
ᐸᕐᓇᐅᑎᖃᕐᓗᓂ, ᓲᕐᓗ ᐊᓯᐊᓂᖔᖅ ᐊᔾᔨᓕᐅᕆᕝᕕᐅᓂᐊᖅᑐᓂᒃ, ᐊᔪᓕᖅᑐᖃᖅᐸᑦ
ᐱᖁᑎᓂᒃ ᐃᓇᖐᓂᐊᖅᑐᓂᒃ, ᐊᒻᒪᓗ ᑐᐊᕕᓇᖅᑐᒃᑯᑦ ᑐᓴᐅᒪᑎᑦᑎᓂᕐᒧᑦ
ᒪᓕᒐᖃᕐᓗᓂ, ᐊᐅᓚᔪᓂᑦ ᑕᕐᕆᔭᐅᓯᐅᕆᓂᖅ ᑲᔪᓯᑦᑎᐊᕈᖕᓇᕐᓂᐊᕐᓗᓂ. ᐊᐅᓚᔪᓂᑦ
ᑕᕐᕆᔭᐅᓯᐅᕆᑎᓪᓗᒋᑦ, ᐱᓕᕆᖃᑎᒋᔭᐅᔪᑦ ᐱᓕᕆᖃᑎᒌᒋᐊᖃᖅᑐᑦ
ᐊᐅᓛᖅᑎᑦᑎᐊᕐᓂᐊᕐᓗᒋᑦ ᖃᐅᑕᒫᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᓃᑦ. ᑐᑭᓯᓐᓇᖅᑐᒃᑯᑦ
ᑐᓴᐅᒪᖃᑦᑕᐅᑎᓂᖃᕐᓗᓂ ᐃᑲᔪᕐᓂᐊᖅᑐᖅ ᖃᐅᔨᓗᒋᑦ ᐃᖢᐃᓗᑕᐅᔪᑦ
ᐱᑕᖃᓕᕌᖓᑦ. ᐱᑦᑕᐅᔪᒥᒃ ᐃᓕᖅᖁᓯᖃᖃᑦᑕᕐᓗᓂ ᐊᒻᒪᓗ ᖃᖓᒃᑯᑐᐃᓐᓇᕐᒥᒃ
ᐃᓱᒪᒋᔭᖃᕐᓗᓂ ᐱᒻᒪᕆᐅᖕᒥᔪᖅ ᐊᒃᓱᕈᕐᓇᖅᑐᒧᑦ ᐊᒻᒪᓗ ᐊᒥᓱᐃᑦ ᐃᑲᕐᕋᑲᓪᓚᖕᓂᑦ
ᐱᓕᕆᖃᑦᑕᖅᑎᓪᓗᒋᑦ. 

ᐃᓂᒋᔭᐅᔪᒥᑦ / ᐊᔾᔨᓕᐅᕆᕝᕕᐅᔪᒥᑦ ᐱᓕᕆᐊᖑᔪᖅ
ᐊᔪᓕᖅᑐᒥᒃ ᐋᖅᕿᒃᓯᓇᓱᖕᓂᖅ

ᐸᕐᓇᒃᓯᒪᓗᓂ ᐱᒻᒪᕆᐅᔪᖅ ᐱᓯᒪᔪᓂᒃ ᐊᐱᖅᓱᐃᓂᕐᓄᑦ,
ᖃᐅᔨᓴᐃᓂᖃᑦᑎᐊᖅᓯᒪᓗᓂ ᐊᒻᒪᓗ ᐸᕐᓇᐃᓂᕐᒥᒃ ᖃᐅᔨᓂᐊᕐᓗᒋᑦ ᓇᓚᐅᑦᑎᔪᑦ
ᐊᐱᖅᓱᖅᑕᐅᓂᐊᖅᑐᑦ ᐊᒻᒪᓗ ᐊᐱᖁᑕᐅᓂᐊᖅᑐᓂᒃ ᐋᖅᕿᒃᓯᓗᓂ.
ᐸᕐᓇᐃᑦᑎᐊᕐᓂᖅ ᐊᒻᒪᓗ ᖃᐅᔨᓴᐃᓂᖅ ᐃᑲᔪᖃᑦᑕᖅᑐᖅ ᐊᐱᖅᓱᐃᔪᓂᒃ
ᓇᒧᙵᐅᓂᐊᕐᓂᖏᓐᓄᑦ ᐅᖃᓪᓗᕆᒃᓴᐅᑎᓂᕆᔭᐅᔪᑦ, ᐅᖃᐅᓯᖃᕐᓗᑎᒃ
ᐱᔾᔪᑎᒋᔭᐅᔪᓂᒃ, ᐊᑐᖅᓯᒪᓂᑯᖏᓐᓂᑦ, ᐊᒻᒪᓗ ᐃᓱᒪᒋᔭᐅᔪᓂᒃ. ᐃᑲᔪᖅᑐᕐᓂᐊᕐᓗᓂ
ᐅᖃᓪᓗᕆᒃᓴᐅᑎᓂᖃᑦᑎᐊᕐᓂᕐᒥᒃ, ᐊᑐᕐᓗᒍ 5WH-ᖑᔪᑦ (ᑭᓇ, ᓱᓇ, ᖃᖓ, ᓇᓂ, ᓲᖅ
ᐊᒻᒪᓗ ᖃᓄᖅ) “ᐅᒃᑯᐃᖓᔪᑦ-ᐃᓱᓕᑦᑐᖅ”-ᒥᑦ ᐊᑐᕐᓗᓂ, ᐊᐱᖅᖁᑎᓂᒃ
ᐱᑕᖃᖅᑕᐃᓕᒋᐊᕐᓗᒋᑦ ᑭᐅᑎᑦᑎᔪᓂᒃ “ᐄ”-ᒥᒃ ᐅᕝᕙᓘᓐᓃᑦ “ᐋᒃᑲ”-ᒥᒃ. ᑐᓵᓗᒋᑦ
ᐱᒻᒪᕆᐅᔪᖅ ᐊᐱᖅᓱᐃᑎᓪᓗᒋᑦ, ᐊᐱᖅᓱᐃᓃᑦ ᐊᑐᕈᖕᓇᕐᒪᑕ ᐊᑐᖅᑕᖏᓐᓅᖓᔪᒥᒃ
ᐊᐱᖅᓱᖅᑕᐅᔫᑉ ᑭᐅᔭᖏᓐᓄᑦ, ᐱᔾᔪᑕᐅᓗᐊᖅᑐᓂᒃ ᐱᒋᐊᒃᑲᓐᓂᕐᓗᑎᒃ. ᐃᓱᒪᒋᓗᒍ
ᐊᐱᖅᓱᕐᕕᐅᓂᐊᖅᑑᑉ ᐃᓂᖓᑕ ᐋᖅᕿᐅᒪᓂᖓ, ᐃᑭᑦᑕᖅᑐᐃᑦ, ᐊᓯᖏᓪᓗ ᐊᒻᒪᓗ
ᓇᓕᐊᖕᓃᖓᔪᑦ ᐊᔪᙱᓛᖑᓇᔭᕐᒪᖔᑕ ᐊᐱᖅᓱᐃᓂᕐᒧᑦ ᐊᒻᒪᓗ ᐊᐅᓚᔪᓂᑦ
ᑕᕐᕆᔭᐅᓯᐅᕆᓂᕐᒧᑦ.
  

ᐱᓯᒪᔪᓂᒃ ᐊᐱᖅᓱᐃᓂᕐᒧᑦ ᐊᑐᖅᑕᐅᔪᑦ 

ᐱᓕᕆᖃᑎᒋᔭᐅᓂᖏᑦ ᑕᕐᕆᔭᐅᑎᒦᓐᓂᐊᖅᑐᑦ

ᐱᓕᕆᖃᑎᒋᓂᐊᕐᓗᒋᑦ ᑕᕐᕆᔭᐅᑎᒦᓐᓂᐊᖅᑐᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒥᑦ ᐃᓚᐅᔪᑦ
ᐱᓕᕆᖃᑎᒌᖕᓂᖅ, ᑐᓴᐅᒪᖃᑦᑕᐅᑎᓂᖅ, ᐊᒻᒪᓗ ᑕᑎᖃᕐᕕᒌᒡᓗᑎᒃ ᑕᕐᕆᔭᐅᑎᒦᓐᓂᐊᖅᑐᑦ
ᑭᓇᙴᓂᖏᓐᓂᒃ ᓴᖅᕿᔮᖅᑎᓐᓂᐊᕐᓗᒋᑦ. ᓱᓇᓕᐅᕆᓂᕐᒥᒃ ᓯᕗᓕᖅᑎ ᐱᓕᕆᐊᖃᖅᑐᖅ
ᖃᓄᐃᓕᐅᖅᑎᓪᓗᓂᒋᑦ ᑕᕐᕆᔭᐅᑎᒦᑦᑐᑦ ᓱᓇᓕᐅᕆᓂᒃᑯᑦ, ᖃᓄᐃᓕᐅᖅᑎᖦᖢᒋᑦ,
ᐃᓱᒪᒋᔭᒥᒃ ᑐᓂᖃᑦᑕᖅᖢᒋᑦ, ᐊᒻᒪᓗ ᐱᔪᒪᑎᓪᓗᒋᑦ ᐃᑲᔪᕐᓂᐊᕐᓗᒋᑦ ᑭᓇᙴᓂᖏᓐᓂᑦ
ᐱᓯᒪᑦᑎᐊᕐᓂᐊᕐᓗᑎᒃ. ᑐᓴᐅᒪᖃᑦᑕᐅᑎᓂᖃᑦᑎᐊᕐᓗᓂ ᐱᒻᒪᕆᐅᔪᖅ, ᓱᓇᓕᐅᕆᓂᕐᒥᒃ
ᓯᕗᓕᖅᑎᐅᔪᑦ ᖃᐅᔨᑎᑦᑎᓗᑎᒃ ᑕᐅᑐᒐᕆᔭᖏᓐᓂᑦ ᑭᓇᙴᔪᓄᑦ ᐊᒻᒪᓗ ᑕᕐᕆᔭᐅᑎᒦᑦᑐᑦ
ᑭᓇᙴᔪᑦ ᕿᒥᕐᕈᔪᖕᓇᕐᓗᑎᒃ ᐊᒻᒪᓗ ᑐᑭᓕᐅᕆᓗᑎᒃ ᑭᓇᙴᓂᖏᑦ ᓱᓕᔪᒃᑯᑦ. ᐋᖅᕿᒃᓯᓗᓂ
ᐃᑲᔪᖃᑦᑕᕐᓂᕐᒥᒃ ᐊᒻᒪᓗ ᐃᒃᐱᒍᓱᒡᕕᖃᕐᓂᕐᒥᒃ ᐊᕙᑎᒋᔭᐅᔪᒥᑦ ᐱᒻᒪᕆᐅᔪᖅ
ᓱᓇᓕᐅᕆᓂᖅᑕᖃᕐᓂᐊᕐᓗᓂ. 

ᐱᓕᕆᖃᑎᒌᖕᓂᖏᑦ ᐊᑯᓐᓂᖏᓐᓂᑦ ᓱᓇᓕᐅᕆᓂᕐᒥᒃ ᓯᕗᓕᖅᑎ ᐊᓯᖏᓪᓗ
ᐊᐅᓚᔪᓂᑦ ᑕᕐᕆᔭᐅᓯᐅᕆᔪᑦ ᐱᒻᒪᕆᐅᔪᖅ, ᐱᓕᕆᖃᑎᒌᒃᑎᓪᓗᒋᑦ ᐸᕐᓇᐅᑎᒋᑉᓗᒋᑦ
ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒦᖓᔪᓗᒃᑖᑦ. ᑐᓴᐅᒪᖃᑦᑕᐅᑎᓂᖅᑕᖃᑦᑎᐊᕐᓗᓂ
ᐃᑲᔪᖅᑐᖅ, ᓱᓇᓕᐅᕆᓂᕐᒥᒃ ᓯᕗᓕᖅᑏᑦ ᑐᓂᓯᑉᓗᑎᒃ ᑕᐅᑐᒐᕆᔭᖏᓐᓂᑦ
ᐊᑕᐅᑦᑎᒃᑯᑦ ᐅᒃᑯᐃᖓᑉᓗᑎᒃ ᑐᓂᔭᐅᓂᐊᖅᑐᓄᑦ ᐊᒻᒪᓗ ᐱᓕᕆᖃᑎᒋᔭᐅᓂᖏᑦ
ᓱᓇᓕᐅᕆᓂᕐᒧᑦ ᐱᓕᕆᔪᑦ, ᓲᕐᓗ, ᐊᐅᓚᔪᓂᑦ ᑕᕐᕆᔭᐅᓯᐅᕆᔪᑦ, ᑎᑎᕋᖃᑦᑕᖅᑐᑦ,
ᐊᒻᒪᓗ ᐊᕕᒃᑐᖅᓯᒪᔪᒥᑦ ᐊᖏᔪᖅᖄᕆᔭᐅᔪᑦ. ᓱᓇᓕᐅᕆᓂᕐᒥᒃ ᓯᕗᓕᖅᑏᑦ
ᑲᒪᔨᐅᖃᑦᑕᕐᒥᔪᑦ ᐊᒻᒪᓗ ᐱᒋᐊᕈᒪᑎᑦᑎᓂᖃᖅᖢᑎᒃ ᐊᔾᔨᓕᐅᕆᑎᓪᓗᒋᑦ,
ᐃᑲᔪᖅᑐᖅᖢᒋᑦ ᑕᕐᕆᔭᐅᑎᒦᑦᑐᑦ ᐊᒻᒪᓗ ᐃᑲᔪᖅᑐᑦ ᑕᐅᑐᒐᖃᕐᓂᐊᕐᓗᑎᒃ ᐊᒻᒪᓗ
ᐱᓕᕆᔪᖕᓇᕐᓗᑎᒃ ᐊᐅᓚᔪᓂᑦ ᑕᕐᕆᔭᐅᓯᐅᕆᑎᓪᓗᒋᑦ. ᓱᓇᓕᐅᕆᓂᕐᒥᒃ ᓯᕗᓕᖅᑏᑦ
ᖃᓄᐃᓕᐅᖅᑎᑦᑎᖃᑦᑕᕐᒥᔪᑦ ᐊᒻᒪᓗ ᐃᓱᒪᒋᔭᖏᓐᓂᑦ ᑕᕐᕆᔭᐅᑎᒦᑦᑐᓂᑦ, ᐃᑲᔪᖅᖢᒋᑦ
ᐱᓂᐊᕐᓗᒍ ᑭᓇᙴᓂᖏᑦ ᓱᓕᔪᒃᑯᑦ ᐊᒻᒪᓗ ᖃᓄᐃᓕᐅᕐᓂᖏᓐᓂᒃ ᑕᑯᒃᓴᐅᑎᑦᑎᑉᓗᓂ
ᑕᐅᑐᒃᑐᓂᒃ. 

ᐱᓕᕆᖃᑎᒋᔭᐅᓂᖏᑦ ᓱᓇᓕᐅᕆᓂᕐᒥᒃ ᓯᕗᓕᖅᑎᐅᔪᑦ

ᐱᓕᕆᖃᑎᖃᕐᓂᖅ ᐊᐅᓚᔪᓕᐅᖅᑎᓂᒃ

ᐊᐅᓚᔪᓕᐅᖃᑦᑕᖅᑐᑦ ᐱᓕᕆᖃᑎᖃᖃᑦᑕᖅᑐᑦ ᓱᓇᓕᐅᕆᓂᕐᒥᒃ ᓯᕗᓕᖅᑎᒥᒃ
ᓴᖅᕿᑦᑎᓂᐊᕐᓗᑎᒃ ᐊᔾᔨᓂᒃ ᐱᔪᖕᓇᕐᓗᑎᒃ ᖁᕕᐊᓱᙱᓐᓂᕐᒥᒃ ᖁᕕᐊᓱᖕᓂᕐᒥᒃ,
ᐊᕙᑎᒥᒃ, ᐊᒻᒪᓗ ᑐᓂᓯᓗᑎᒃ ᐅᓂᑉᑳᒥᒃ. ᐊᐅᓚᔪᓕᐅᖃᑦᑕᖅᑐᑦ ᐊᑐᖃᑦᑕᖅᑐᑦ
ᐊᔾᔨᒌᙱᑦᑐᓂᒃ ᐊᑐᖅᑕᐅᔪᓂᒃ, ᑎᑎᕋᐅᔭᖅᖢᑎᒃ ᐊᐅᓚᔪᓂᒃ ᖃᕆᑕᐅᔭᒃᑯᑦ
ᐊᔾᔨᓕᐅᕆᑉᓗᑎᒃ, ᑎᑭᐅᑎᓂᐊᕐᓗᑎᒃ ᐱᔭᐅᔪᒪᔪᒥᒃ ᑕᐅᑐᒃᑕᐅᔫᑉ ᖃᓄᐃᖓᓂᖓᓂᑦ.
ᓱᓇᓕᐅᕆᖃᑦᑕᖅᑐᑦ ᑐᓴᐅᒪᑎᑦᑎᔪᖕᓇᕆᐊᖃᖅᑐᑦ ᑕᐅᑐᒐᐅᔪᒥᒃ ᑐᑭᓯᐊᓐᓇᖅᑐᒃᑯᑦ
ᐊᐅᓚᔪᓕᐅᕆᔪᓄᑦ, ᐱᕕᖃᑦᑎᐊᖅᑎᓐᓂᐊᕐᓗᒋᑦ ᓴᖅᕿᑦᑎᓂᕐᒥᒃ ᐃᓗᐊᓃᑦᑐᓂᒃ
ᐱᔭᐅᔭᕆᐊᓖᑦ ᐊᔪᙱᓐᓂᐊᕐᓗᑎᒃ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᕐᒧᑦ.

ᐊᑦᑕᕐᓇᖅᑐᖃᙱᑎᑦᑎᓂᕐᒥᒃ ᐱᔾᔪᑎᖃᖅᑐᑦ

ᐊᑦᑕᕐᓇᖅᑐᒦᑎᑦᑎᙱᓐᓂᖅ ᐱᒻᒪᕆᐅᑉᓗᓂ ᐃᓱᒪᒃᓴᖅᓯᐅᕈᑕᐅᖃᑦᑕᖅᑐᖅ ᐊᐅᓚᔪᓂᑦ
ᑕᕐᕆᔭᐅᓯᐅᕆᓂᓗᒃᑖᓂᑦ. ᐅᔾᔨᖅᑐᕐᓂᒃᑯᑦ ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᐊᑐᖅᑕᐅᔪᑦ
ᐱᔭᐅᔭᕆᐊᓖᑦ ᐱᓂᕐᓗᐊᕿᓂᖅᑕᖃᕐᓂᐊᖏᓪᓗᓂ ᐊᔾᔨᓕᐅᕆᑎᓪᓗᒋᑦ, ᐱᓕᕆᐊᓕᖕᓄᑦ
(ᓲᕐᓗ ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᐱᓕᕆᔩᑦ ᐊᒻᒪᓗ ᐅᓗᕆᐊᓇᖅᑐᓄᑦ ᑭᓇᙴᔪᓂᒃ
ᐃᓇᖐᔪᓂᒃ ᑐᑭᒧᐊᒃᑎᑦᑎᔩᑦ), ᑲᒪᒋᓗᒋᑦ ᒪᓕᒃᑕᐅᔭᕆᐊᓖᑦ ᐊᐅᓚᔪᓕᐅᕆᓂᕐᒧᑦ
ᐊᑐᖅᑕᐅᔪᑦ ᐊᒻᒪᓗ ᒪᓕᒐᕋᓛᑦ. ᐋᓐᓂᖅᓯᑎᑦᑎᔪᖕᓇᖅᑐᓄᑦ ᐊᒻᒪᓗ ᑐᐊᕕᓇᖅᑐᓄᑦ
ᐊᑐᖅᑕᐅᔭᕆᐊᓖᑦ ᓴᖅᕿᑕᐅᔭᕆᐊᖃᖅᑐᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᓂᖅ
ᐱᒋᐊᖅᖄᖅᑎᓐᓇᒍ, ᐃᑲᔪᖅᑐᓗᒃᑖᑦ ᖃᐅᔨᑎᑕᐅᓗᑎᒃ ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ
ᐊᑐᖅᑕᐅᔪᓂᒃ ᐊᒻᒪᓗ ᐱᖁᑏᑦ ᐊᑐᖅᑕᐅᑎᓪᓗᒋᑦ. ᐊᔾᔨᓕᐅᕆᕝᕕᐅᔪᒥᑦ
ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᐱᓕᕆᐊᖑᔪᓂᑦ ᐃᓚᐅᔪᖕᓇᖅᑐᑦ ᐊᑐᕐᓗᑎᒃ ᒥᐊᓂᖅᓯᔪᓂᒃ
ᐊᓐᓄᕌᓂᒃ, ᐋᖅᕿᒃᓯᓗᑎᒃ ᐅᓗᕆᐊᓇᖅᑐᓂᒃ ᑭᓇᙳᐊᖑᔪᓂᒃ ᐃᓇᖐᔪᓄᑦ ᐊᒻᒪᓗ
ᐊᔾᔨᐅᖏᑦᑐᑦ ᖃᓄᐃᓕᐅᖅᑎᑦᑎᔪᑦ, ᐊᒻᒪᓗ ᐊᑦᑕᕐᓇᖅᑐᖃᙱᓐᓂᕐᒧᑦ
ᖃᐅᔨᓴᐃᖃᑦᑕᕐᓗᑎᒃ ᐱᖁᑎᓂᒃ ᐊᒻᒪᓗ ᐃᓂᐅᔪᓂᒃ.  

ᐃᓕᓴᐃᓂᕐᒧᑦ ᑲᑎᒪᓂᖅ #3: ᐊᐅᓚᔪᓂᑦ ᑕᕐᕆᔭᐅᓯᐅᕆ

34



ᐃᓕᓴᐃᓂᕐᒧᑦ ᑲᑎᒪᓂᖅ #3: ᐊᐅᓚᔪᓂᑦ ᑕᕐᕆᔭᐅᓯᐅᕆ

35



ᐃᓕᓴᐃᓂᕐᒧᑦ ᑲᑎᒪᓂᖅ #3: ᐊᐅᓚᔪᓂᑦ ᑕᕐᕆᔭᐅᓯᐅᕆ

36



ᐊᐅᓚᔪᓂᒃ ᑕᕐᕆᔭᐅᓯᐅᕌᓂᒃᑎᓪᓗᒋᑦ ᐱᕙᓪᓕᐊᓂᐅᔪᖅ ᐊᔾᔨᓕᐅᖅᑕᐅᓚᐅᖅᑐᒥᒃ
ᐱᑉᓗᑎᒃ ᐊᒻᒪᓗ ᓴᖅᕿᑕᐅᑉᓗᓂ ᐋᖅᕿᒃᓱᖅᓯᒪᔪᖅ ᑭᖑᓪᓕᖅᐹᓕᐊᖑᔪᒃᑯᑦ (ᓲᕐᓗ
ᑕᕐᕆᔭᒐᒃᓴᖅ ᐅᕝᕙᓘᓐᓃᑦ ᑕᓚᕕᓴᒃᑯᑦ ᑕᑯᒃᓴᐅᖃᑦᑕᖅᑐᓂᒃ). ᐊᐅᓚᔪᓂᒃ
ᑕᕐᕆᔭᐅᓯᐅᕌᓂᒃᑎᓪᓗᒋᑦ, ᐱᓕᕆᖃᑎᖃᖃᑦᑕᕐᓂᐊᖅᑐᑎᑦ ᐋᖅᕿᒃᓱᐃᔨᓂᒃ, ᓂᐱᐅᔪᑦ
ᖃᓄᐃᑦᑑᓂᐊᕐᓂᖏᓐᓂᓕᕆᔨᓂᒃ, ᐊᔾᔨ ᐋᖅᕿᒃᓱᖅᑕᐅᓯᒪᔪᓂᒃ, ᐊᒻᒪᓗ ᐊᐅᓚᔪᓂᒃ
ᑕᕐᕆᔭᐅᓯᐅᕌᓂᒃᑎᓪᓗᒋᑦ ᐊᔪᙱᓐᓂᖃᖅᑐᓂᒃ ᑲᓚᓕᕆᓂᕐᒧᑦ, ᓂᐱᒥᒃ
ᐊᑯᑉᓕᖅᑎᕆᓂᕐᒧᑦ ᐊᒻᒪᓗ ᓈᓴᐅᓯᖅᑐᐃᓂᕐᒧᑦ.ᑕᒫᓃᑎᓪᓗᒋᑦ ᓲᕐᓗ ᐋᖅᕿᒃᓱᐃᓂᕐᒥᑦ,
ᓂᐱᐅᔪᑦ ᖃᓄᐃᑦᑑᓂᐊᕐᓂᖏᓐᓂᓕᕆᓂᖅ, ᐊᔾᔨ ᐋᖅᕿᒃᓱᖅᑕᐅᓯᒪᔪᓕᕆᓂᖅ,
ᑲᓚᓕᕆᓂᖅ, ᐊᓯᖏᓐᓂᓪᓗ ᑕᕐᕆᔭᐅᓯᐅᕌᓂᒃᑎᓪᓗᒋᒧᑦ ᐃᓚᒋᔭᐅᔪᑦ
ᑭᖑᓪᓕᖅᐹᒃᑰᖓᓕᕐᓗᒋᑦ. ᐊᒻᒪᓗ, ᐋᖅᕿᒡᓗᒋᑦ ᓚᐃᓴᓐᓰᑦ ᐅᕝᕙᓘᓐᓃᑦ
ᐱᒋᐊᕈᖕᓇᖅᓯᓃᑦ ᑎᑕᒃᑐᓂᒃ, ᐊᔾᔨᓂᒃ, ᐊᓯᖏᓐᓂᓪᓗ ᐊᑐᖅᑕᐅᑦᑕᐃᓕᔪᓂᒃ
ᐊᑐᖅᑕᐅᔪᓂᒃ ᐱᒻᒪᕆᐅᔪᖅ ᐱᑦᑕᐃᓕᓂᐊᕐᓗᓂ ᒪᓕᒐᓄᑦ ᐃᖢᐃᓗᑕᐅᔪᓂᑦ.

ᐊᑎᖏᑦ ᐊᒻᒪᓗ ᑐᓂᓯᔪᑦ ᐱᒻᒪᕆᐅᔪᑦ ᐃᓚᒋᔭᐅᔪᑦ ᑕᒪᐃᓐᓄᑦ ᐱᐊᓂᒃᑕᐅᓯᒪᔪᖅ
ᐱᓕᕆᐊᕐᒧᑦ. ᓇᓚᐅᑦᑎᓯᒪᔭᕆᐊᖃᖅᑐᑦ, ᐃᓚᐅᓗᑎᒡᓗ ᐊᑎᖏᑦ ᑕᕐᕆᔭᐅᑎᒦᑦᑐᓗᒃᑖᑦ
ᐊᒻᒪᓗ ᐃᑲᔪᖅᑐᑦ, ᐊᐅᓚᔪᓂᑦ ᑕᕐᕆᔭᐅᓯᐅᕆᔩᑦ, ᑎᑎᖅᖃᓕᕆᓂᕐᒧᑦ ᐊᒻᒪᓗ
ᓱᓇᓕᐅᕆᓂᕐᒧᑦ ᐃᖅᖃᓇᐃᔭᖅᑏᑦ. ᐊᒻᒪᓗ, ᑐᓂᓯᔪᓂᑦ ᐃᓚᐅᔭᕆᐊᖃᖅᑐᑦ
ᓇᓗᓇᐃᒃᑯᑕᖏᑦ ᐊᒻᒪᓗ ᐊᑎᖏᑦ ᐱᓕᕆᖃᑎᒋᔭᐅᔪᓗᒃᑖᑦ, ᐃᓚᐅᑉᓗᑎᒃ
ᑮᓇᐅᔭᖃᖅᑎᑦᑎᔪᑦ ᐊᒻᒪᓗ ᑐᓂᐅᖅᖃᐃᔪᑦ. 

ᓱᓇᐅᕙ ᐊᐅᓚᔪᓂᒃ ᑕᕐᕆᔭᐅᓯᐅᕌᓂᒃᑎᓪᓗᒋᑦ? 

ᐃᓕᓴᐃᓂᕐᒧᑦ ᑲᑎᒪᓂᖅ #4: 

ᐊᐅᓚᔪᓂᒃ
ᑕᕐᕆᔭᐅᓯᐅᕌᓂᒃᑎᓪᓗᒋᑦ

ᐊᑎᖏᑦ ᐊᒻᒪᓗ ᑐᓂᓯᔪᑦ

ᐋᖅᕿᒃᓱᐃᔩᑦ ᐱᓕᕆᐊᖏᑦ ᐋᖅᕿᒃᓱᐃᖃᑦᑕᖅᑐᑦ ᐅᓂᑉᑳᖑᔪᒥᑦ, ᐱᕙᓪᓕᐊᓂᖓᓂᑦ
ᐊᒻᒪᓗ ᐊᐅᓚᓐᓂᖓᑕ ᑕᕐᕆᔭᐅᑎᐅᑉ ᐅᕝᕙᓘᓐᓃᑦ ᑕᕐᕆᔭᐅᑎᒥᑦ ᐊᑐᓂ
ᐊᕕᒃᑐᖅᓯᒪᔪᑦ. ᐋᖅᕿᒃᓯᓗᓂ ᒪᓂᒃᑐᒃᑯᑦ ᐋᖅᕿᒃᓱᐃᓂᕆᔭᐅᔪᒥᒃ ᑕᕐᕆᔭᐅᑎᒥᑦ
ᐊᐅᓚᔪᓂᒃ ᑕᕐᕆᔭᐅᓯᐅᕌᓂᒃᑎᓪᓗᒋᑦ ᐸᕐᓇᐃᓂᖃᕆᐊᖃᖅᑐᖅ ᐊᒻᒪᓗ
ᑲᒪᒋᑦᑎᐊᕐᓗᒍ ᒪᓂᒃᑑᓂᐊᕐᒪᑦ. ᓯᕗᓪᓕᖅᐹᒥᑦ ᐋᖅᕿᒃᓱᐃᓂᖅ ᐊᔾᔨᓕᐅᖅᑕᐅᔪᒥᒃ
ᐋᖅᕿᒃᓱᖅᓯᒪᓕᕐᓗᒍ ᐊᒻᒪᓗ ᐱᔭᐅᑲᐅᑎᒋᔪᖕᓇᖅᑐᒥᒃ ᐊᑐᕐᓗᑎᒃ. ᐃᓚᐅᔪᖕᓇᖅᑐᑦ
ᐃᓕᐅᖅᖃᐃᓂᕐᒥᒃ ᐊᔾᔨᓕᐅᖅᓯᒪᔪᒥᒃ ᐋᖅᕿᒃᓱᐃᓂᕐᒧᑦ ᖃᕆᑕᐅᔭᒃᑯᑦ ᐊᑐᖅᑕᐅᔪᒧᑦ,
ᐴᓕᐅᕐᓗᑎᒃ ᐅᕝᕙᓘᓐᓃᑦ ᑐᖅᖁᖅᓯᕝᕕᖕᓂᑦ ᐃᓂᓕᐅᕐᓂᐊᕐᓗᒋᑦ ᐊᔾᔨᒌᙱᑦᑐᑦ
ᐊᔾᔨᓕᐅᖅᑕᐅᔪᒦᑦᑐᑦ ᐅᕝᕙᓘᓐᓃᑦ ᐊᔾᔨᓂᑦ, ᐊᒻᒪᓗ ᐊᑎᓕᖅᑐᕐᓗᒋᑦ ᑐᖅᖁᖅᓯᕝᕖᑦ
ᑐᑭᓯᓐᓇᖅᑐᒥᒃ ᐊᑎᕐᓂᑦ ᐱᔭᐅᔪᖕᓇᕐᓂᐊᕐᓗᑎᒃ. ᐊᒻᒪᓗ, ᐋᖅᕿᒃᓱᐃᓂᖅ ᐱᓕᕆᐊᕐᒧᑦ
ᐋᖅᕿᐅᒪᔪᓂᒃ ᓲᕐᓗ ᐊᔾᔨᐅᑉ ᓇᑭᕐᓂᖓ, ᑕᑯᒃᓴᐅᑦᑎᐊᕐᓂᖓ, ᐊᒻᒪᓗ ᖃᖓᒃᑰᖓᔪᖅ
ᐊᑐᖅᑕᐅᔪᖅ ᐊᔾᔨᒌᖓᑎᑦᑎᔪᖅ ᐋᖅᕿᒃᓱᐃᓂᖃᖅᑎᓪᓗᒋᑦ.

ᐋᖅᕿᒃᑕᐅᓂᖓᑦ ᐋᖅᕿᒃᓱᐃᓂᕆᔭᐃᑦ

ᐱᓕᕆᖃᑎᖃᖅᖢᓂ ᓱᓇᓕᐅᕆᓂᕐᒧᑦ ᐋᖅᕿᒃᓱᐃᔨᒥᒃ ᐊᐅᓚᔪᓂᒃ
ᑕᕐᕆᔭᐅᓯᐅᕌᓂᒃᑎᓪᓗᒋᑦ ᐱᓕᕆᖃᑎᒌᖕᓂᒃᑯᑦ ᐱᕙᓪᓕᐊᓂᐅᔪᖅ. ᐋᖅᕿᒃᓱᐃᔨ
ᐱᓕᕆᖃᑎᖃᖃᑦᑕᖅᑐᖅ ᓱᓇᓕᐅᕆᓂᕐᒥᒃ ᓯᕗᓕᖅᑎᒥᑦ ᐋᖅᕿᒃᓱᕐᓂᐊᕐᓗᒍ
ᐊᔾᔨᓕᐅᖅᑕᐅᓯᒪᔪᖅ ᐃᓗᐃᑦᑑᖓᔪᒃᑯᑦ ᐅᖃᓪᓚᐅᑕᐅᔪᒧᑦ. ᓇᑭᕐᓂᖓ, ᓂᐱᖃᕐᓂᖓ,
ᑭᓇᙴᔪᒥᒃ ᐱᕙᓪᓕᐊᓂᖅ, ᐊᒻᒪᓗ ᑕᐅᑐᒃᑕᐅᔪᒧᑦ ᐃᓚᒋᔭᐅᔪᑦ ᐃᓱᒪᒋᔭᐅᔪᑦ
ᓴᓇᔭᐅᓯᒪᔪᖅ ᐅᓂᑉᑳᑐᑦ ᑕᑯᒃᓴᐅᑎᑦᑎᑉᓗᓂ ᑕᐅᑐᒃᑐᓂᑦ.

ᐋᖅᕿᒃᓱᐃᔩᑦ ᐊᔪᙱᑦᑕᕆᐊᖃᖅᑐᑦ ᖃᕆᑕᐅᔭᒃᑯᑦ ᐋᖅᕿᒃᓱᐃᔾᔪᑎᒥᑦ ᑭᓯᐊᓂ
ᐱᖃᕆᑉᓗᑎᒃ ᑐᑭᓯᐊᓂᖃᑦᑎᐊᕐᓂᕐᒥᒃ ᐅᓂᑉᑳᓕᐅᕆᓂᕐᒧᑦ ᒪᓕᒐᓂᒃ.
ᑐᑭᓕᐅᕆᐊᖃᖅᑕᖏᑦ ᓱᓇᓕᐅᕆᓂᕐᒥᒃ ᓯᕗᓕᖅᑎᐅᑉ ᐱᔪᒪᔭᖏᑦ ᐊᒻᒪᓗ
ᑐᑭᓕᐅᕐᓗᒋᑦ ᑕᑯᒃᓴᐅᔪᒃᑯᑦ ᐅᖃᐅᓯᕐᒧᑦ, ᓱᓇᓕᐅᕆᓂᕐᒧᑦ ᐃᓱᒪᓕᐅᕆᖃᑦᑕᕐᓗᑎᒃ
ᐊᔾᔨᓕᐅᖅᑕᐅᔪᒥᒃ ᓂᕈᐊᕐᓂᐊᕐᓗᑎᒃ, ᐊᔾᔨ ᐊᓯᐊᓄᐊᖅᑐᒧᑦ, ᐊᒻᒪᓗ ᐅᖃᓪᓚᐅᓯᐅᑉ
ᐋᖅᕿᐅᒪᓂᖓᓂᑦ. 

ᐱᓕᕆᖃᑎᖃᕐᓂᖅ ᓱᓇᓕᐅᕆᓂᕐᒧᑦ ᐋᖅᕿᒃᓱᐃᔨᒥᒃ

ᑕᕐᕆᔭᐅᑎᒥᑦ ᑕᕐᕆᔭᐅᓯᐅᕌᓂᒃᑎᓪᓗᒋᑦ, ᑕᒪᕐᒥᒃ ᖃᕆᑕᐅᔭᒃᑰᖏᓐᓂᒃᑯᑦ ᐊᒻᒪᓗ
ᖃᕆᑕᐅᔭᒃᑯᑦ ᐱᕙᓪᓕᐊᓃᑦ ᐱᒻᒪᕆᐅᔪᑦ ᐋᖅᕿᒃᓯᓂᕐᒧᑦ ᑭᖑᓪᓕᖅᐹᒃᑰᖓᓕᖅᑐᒥᑦ.
ᖃᕆᑕᐅᔭᒃᑰᖏᓪᓗᑎᒃ ᐋᖅᕿᒃᓱᐃᓂᕐᒥᑦ ᐃᓚᐅᔪᑦ ᐋᖅᕿᒃᓱᖅᑕᐅᑉᓗᓂ
ᐊᔾᔨᓕᐅᖅᑕᐅᓯᒪᔪᖅ ᐃᓗᐃᑦᑑᖓᔪᒃᑯᑦ ᐅᖃᓪᓚᐅᑕᐅᔪᒧᑦ ᐋᖅᕿᐅᒪᔪᒧᑦ.
ᐋᖅᕿᒃᓱᐃᔩᑦ ᐱᓕᕆᖃᑎᖃᖃᑦᑕᖅᑐᑦ ᓱᓇᓕᐅᕆᓂᕐᒥᒃ ᓯᕗᓕᖅᑎᓂᑦ
ᓱᓇᓕᐅᕆᓂᐊᕐᓗᒍ ᐅᓂᑉᑳᖅ, ᓂᕈᐊᕐᓗᑎᒃ ᐱᐅᓛᖑᔪᑦ ᐊᔾᔨᓂᒃ, ᐋᖅᕿᒃᓱᐃᑉᓗᑎᒃ
ᐊᔾᔨᓂᒃ, ᐊᒻᒪᓗ ᓴᖅᕿᑦᑎᑉᓗᑎᒃ ᓇᑯᕐᓂᖓᓂᑦ ᐊᒻᒪᓗ ᓂᐱᖃᕐᓂᖓᓂᑦ.
ᖃᕆᑕᐅᔭᒃᑰᖏᑦᑐᖅ ᐋᖅᕿᒃᓱᖅᑕᐅᔪᖅ ᑭᖑᓪᓕᖅᐹᒃᑰᖓᓕᖅᐸᑦ ᐊᒻᒪᓗ
ᓈᒻᒪᒋᔭᐅᓗᓂ, ᐱᓕᕆᐊᖅ ᖃᕆᑕᐅᔭᒃᑯᑦ ᐋᖅᕿᒃᓱᐃᓂᕐᒧᐊᖃᑦᑕᖅᑐᖅ.

ᖃᕆᑕᐅᔭᒃᑯᑦ ᐋᖅᕿᒃᓱᐃᓂᕐᒥᑦ ᐃᓚᐅᔪᖅ ᐱᐅᓯᒋᐊᖅᓯᓃᑦ ᐊᑐᖅᖢᑎᒃ
ᑕᑯᒃᓴᐅᑦᑎᐊᖅᑐᑦ ᐊᔾᔨᓂᒃ. ᐱᓕᕆᓂᕐᒧᑦ ᐃᓚᒋᔭᐅᔪᑦ ᓲᕐᓗ ᑲᓚᒥᒃ ᐋᖅᕿᒋᐊᖅᓯᓂᖅ,
ᐊᔾᔨ ᐋᖅᕿᒃᓱᖅᑕᐅᓯᒪᔪᓕᕆᓃᑦ, ᐊᒻᒪᓗ ᓂᐱᖃᕐᓂᐅᑉ ᖃᓄᐃᖓᓂᖓ
ᐊᐅᓚᑕᐅᖃᑦᑕᖅᑐᑦ ᑕᒡᕙᓂ. ᐋᖅᕿᒃᓱᐃᔩᑦ ᐱᓕᕆᖃᑎᖃᖃᑦᑕᖅᑐᑦ ᑲᓚᓕᕆᔨᓂᑦ,
ᑕᑯᑉᓗᒋᑦ ᖃᓄᐃᓕᐅᖅᑎᑦᑎᔨᓂᒃ, ᐊᒻᒪᓗ ᓂᐱᓕᕆᔨᓂᒃ ᐱᓕᕆᐊᖅ
ᐆᒻᒪᖅᑎᓐᓂᐊᕐᓗᒍ.

ᖃᕆᑕᐅᔭᒃᑰᖏᓐᓂᒃᑯᑦ ᐊᒻᒪᓗ ᖃᕆᑕᐅᔭᒃᑯᑦ ᐱᕙᓪᓕᐊᓂᖅ



ᓂᐱᖃᕐᓂᐅᑉ ᖃᓄᐃᖓᓂᐊᕐᓂᖓ, ᑎᑕᒃᑐᑦ, ᓂᐱᓂᑦ ᖃᓄᐃᓕᐅᖅᑎᑦᑎᒧᑦ ᐊᒻᒪᓗ
ᐊᑯᑉᓕᖅᑎᕆᓂᖅ ᑕᒪᕐᒥᓗᒃᑖᖅ ᐱᒻᒪᕆᐅᔪᑦ ᐃᓚᒋᔭᐅᑉᓗᑎᒃ ᐱᓕᕆᐊᓗᒃᑖᓄᑦ.
ᓂᐱᖃᕐᓂᖅ ᐃᓚᓯᔪᖕᓇᖅᑐᖅ ᖁᕕᐊᓱᙱᓐᓂᕐᒥᒃ ᖁᕕᐊᓱᖕᓂᕐᒥᒃ ᐊᒃᑐᖅᓯᓂᕐᒥᒃ
ᐅᓂᑉᑳᒧᑦ ᐅᕝᕙᓘᓐᓃᑦ ᐱᓕᕆᐊᕐᒧᑦ, ᐃᓚᓯᑉᓗᑎᒃ ᐱᔾᔪᑎᖃᖅᑐᒥᒃ ᐊᒻᒪᓗ ᐃᑲᔪᖅᖢᓂ
ᑕᐅᑐᒃᑐᑦ ᑲᑎᓐᓂᖃᕐᓂᐊᕐᓗᑎᒃ ᐃᓗᐊᓃᑦᑐᒥᑦ. ᐋᖅᕿᒃᓱᐃᔨ ᐃᓱᒪᓕᐅᕆᐊᖃᖅᑐᖅ
ᖃᓄᖅ ᐃᓚᒋᔭᐅᔪᓗᒃᑖᑦ ᐱᓕᕆᖃᑎᒌᖕᒪᖔᑕ ᐅᓂᑉᑲᐅᓯᕆᓂᐊᕐᓗᒍ ᐅᓂᑉᑳᖅ.
ᓂᐱᖃᕐᓂᐅᑉ ᖃᓄᐃᖓᓂᐊᕐᓂᖓᓕᕆᔩᑦ, ᐃᑲᔪᖅᑐᑦ ᑎᑕᒃᑕᐅᔪᓕᐅᖅᑐᖅ ᐊᒻᒪᓗ
ᑎᑕᒃᑏᑦ ᐱᓕᕆᖃᑎᖃᖃᑦᑕᖅᑐᑦ ᓱᓇᓕᐅᕆᓂᕐᒥᒃ ᓯᕗᓕᖅᑎ ᐊᑐᕐᓂᐊᕐᓗᒍ
ᓂᐱᖃᕐᓂᖓᑕ ᐱᓕᕆᐊᑉ. 

ᐊᑐᕈᖕᓇᑦᑎᐊᕐᓂᐊᕐᓗᒋᑦ ᑎᑕᒃᑐᑦ ᐊᒻᒪᓗ ᓂᐱᖃᕐᓂᖅ

ᐊᔾᔨ ᐋᖅᕿᒃᓱᖅᑕᐅᓯᒪᔪᓕᕆᓂᕐᒧᑦ ᓴᓇᙳᐊᖅᑏᑦ ᐃᑲᔪᖃᑦᑕᖅᑐᑦ ᐊᐅᓚᔪᓂᒃ
ᑕᕐᕆᔭᐅᓯᐅᕌᓂᒃᑎᓪᓗᒋᑦ ᐱᕙᓪᓕᐊᓂᕐᒥᑦ ᐃᓚᓕᐅᑎᑉᓗᒋᑦ ᖃᕆᑕᐅᔭᒃᑯᑦ
ᐊᔾᔨᙳᖅᑎᑕᐅᔪᑦ ᐊᒻᒪᓗ ᐊᔾᔨᐅᖏᑦᑐᑦ ᖃᓄᐃᓕᐅᖅᑎᑦᑎᔪᑦ ᐱᐅᓯᒋᐊᕐᓂᐊᕐᓗᒍ
ᑕᑯᒃᓴᐅᔪᖅ ᐅᓂᑉᑳᕐᓂᖅ. ᑲᓚᓕᕆᔩᑦ ᐃᓕᓯᖃᑦᑕᖅᑐᑦ ᑲᓚᒋᒃᓯᓂᕐᒧᑦ ᐊᑐᖅᑕᐅᔪᓂᒃ
ᐃᓚᓯᓂᐊᕐᓗᑎᒃ ᖁᕕᐊᓇᖅᑐᒥᒃ ᖁᕕᐊᓇᙱᓐᓂᕐᒧᑦ ᐃᒃᐱᒋᔭᐅᔪᒥᒃ ᐊᒻᒪᓗ
ᐅᓂᑉᑳᒥᑦ. 

ᐊᓯᖏᑦ ᐃᓚᒋᔭᐅᔪᑦ



ᐱᐊᓂᒡᓗᒍ ᐊᐅᓚᔪᓂᒃ ᑕᕐᕆᔭᐅᓯᐅᕌᓂᒃᑎᓪᓗᒋᑦ ᐊᒻᒪᓗ ᑐᓂᓗᒍ
ᑭᖑᓪᓕᖅᐹᒃᑰᖓᓕᖅᑐᖅ ᑮᓇᐅᔭᖃᖅᑎᑦᑎᔪᓄᑦ ᓇᓗᓇᐃᖅᓯᔪᖅ ᐊᒥᓱᓄᑦ ᑕᖅᕿᓄᑦ
ᐱᐊᓂᒃᑕᖓᓐᓂᒃ, ᐅᑭᐅᓅᖏᑉᐸᑦ, ᓱᓇᓕᐅᕆᓂᖓᑦ ᐊᒻᒪᓗ ᐱᓕᕆᐊᕆᓯᒪᔭᖓᑦ. 

ᐊᐅᓚᔪᓂᒃ ᑕᕐᕆᔭᐅᓯᐅᕌᓂᒃᑐᒥᑦ ᐱᓕᕆᐊᕆᔭᖓᑦ ᐱᐊᓂᒃᐸᑦ, ᑐᓂᓗᒍ
ᑭᖑᓪᓕᖅᐹᒃᑰᖓᔪᖅ ᐊᐅᓚᔪᖅ ᑕᕐᕆᔭᐅᑎ ᑮᓇᐅᔭᖃᖅᑎᑦᑎᔪᓄᑦ ᑕᐃᒪᓐᓂᐅᔪᖅ
ᖁᕕᐊᓲᑎᖃᕐᓂᖅ ᐊᒻᒪᓗ ᐱᔭᒃᓴᐅᑎᖃᕐᓂᖅ. ᐃᓚᒋᔭᐅᔪᖅ ᐊᐅᓚᔪᓕᐊᑉ
ᑕᕐᕆᔭᐅᑎᐅᑉ, ᐃᓗᐃᑦᑑᖓᔪᑦ ᐅᓂᑉᑳᑦ ᓇᓗᓇᐃᔭᖅᓯᒪᑉᓗᒋᑦ ᐊᐅᓚᔪᓂᑦ
ᑕᕐᕆᔭᐅᓯᐅᕆᓂᕐᒥᑦ, ᑮᓇᐅᔭᖅᑑᑎ ᐊᑐᖅᑕᐅᓂᖓᓄᑦ, ᐊᒻᒪᓗ ᓱᓇᓕᐅᕆᓂᕐᒧᑦ
ᑎᑭᐅᑎᓃᑦ ᑐᓂᔭᐅᖃᑦᑕᖅᑐᑦ ᑮᓇᐅᔭᖃᖅᑎᑦᑎᔨᓄᑦ. ᐅᓂᑉᑳᑦ ᑮᓇᐅᔭᖃᖅᑎᑦᑎᔪᓂᒃ
ᑐᓂᓯᔪᖅ ᑕᑯᒃᓴᐅᔪᒃᑯᑦ ᐱᔾᔪᑎᖃᖅᑐᒥᒃ ᐱᑖᖅᑐᖅᓯᒪᔭᖏᑦ ᖃᓄᖅ
ᐊᑐᖅᑕᐅᓚᐅᕐᒪᖔᑕ ᐊᒻᒪᓗ ᑐᓂᓯᑉᓗᑎᒃ ᐃᓱᒪᒋᔭᖏᓐᓂᒃ ᐊᒃᑐᖅᓯᓂᖓᑦ
ᐃᑲᔪᖅᓯᒪᓂᖏᓐᓄᑦ ᐱᓕᕆᐊᖅ ᐱᐊᓂᑦᑎᐊᕈᖕᓇᖅᖢᓂ. ᑐᑭᓯᓐᓇᖅᑐᓂᒃ
ᑐᓴᐅᒪᖃᑦᑕᐅᑎᓃᑦ ᐊᒻᒪᓗ ᑭᖑᕙᙱᓪᓗᑎᒃ ᐱᓕᕆᐊᖑᓂᖏᑦ ᐅᓂᑉᑳᑦ
ᑕᑯᒃᓴᐅᑎᑦᑎᔪᖅ ᐊᔪᙱᓐᓂᖃᕐᓂᕐᒥᒃ ᐊᒻᒪᓗ ᐅᒃᐱᕆᔭᐅᓂᕐᒥᒃ ᐱᑕᖃᖅᖢᓂ
ᐊᑯᓐᓂᖏᓐᓂᑦ ᐊᐅᓚᔪᓂᒃ ᑕᕐᕆᔭᐅᓯᐅᖅᑏᑦ ᐊᒻᒪᓗ ᑮᓇᐅᔭᖃᖅᑎᑦᑎᔪᑦ,
ᐋᖅᕿᒃᓯᓂᖃᖅᑐᖅ ᓯᕗᓂᒃᓴᒥᑦ ᐱᓕᕆᖃᑎᒌᖕᓂᐅᓂᐊᖅᑐᓂᒃ.

ᐱᐊᓂᒃᐸᓪᓕᐊᓂᖅ ᐊᒻᒪᓗ ᐱᓕᕆᐊᖃᕐᓂᖅ

ᑐᓂᐅᖅᖃᐃᓂᖅ ᐱᔾᔪᑎᖃᖅᑐᖅ ᐱᓕᕆᐊᕆᓯᒪᔭᐃᑦ ᑕᑯᔭᐅᑎᓐᓂᐊᕐᓗᒍ
ᑭᑐᑐᐃᓐᓇᓄᑦ. ᐃᓚᐅᔪᑦ ᑕᓚᕕᓴᒃᑯᑦ, ᑕᑯᒃᓴᐅᑎᓪᓗᒍ ᐊᐅᓚᔪᖅ ᑕᕐᕆᔭᐅᑎ,
ᐊᐅᓚᔪᓂᑦ ᑕᕐᕆᔭᐅᑎᓂᑦ ᐱᔾᔪᑎᖃᖅᖢᑎᒃ ᑲᑎᑦᑐᑦ, ᐅᕝᕙᓘᓐᓃᑦ ᖃᕆᑕᐅᔭᒃᑯᑦ
ᑕᑯᒃᓴᐅᑎᑦᑎᔪᑦ ᐱᔨᑦᑎᕋᐅᑏᑦ. ᑐᓂᐅᖅᖃᐃᔩᑦ ᐊᐱᕆᓂᐊᖅᑐᑦ ᑕᑯᔪᒪᓗᑎᒃ
ᓚᐃᓴᓐᓯᓄᑦ ᐱᔪᖕᓇᐅᑎᓂᒃ ᐱᓕᕆᐊᕆᓂᐊᕐᓗᒍ ᐱᓕᕆᐊᖅ ᐃᓂᐅᔪᓂᑦ
ᐱᓕᕆᔪᖕᓇᕐᕕᒋᔭᖓᓐᓂᑦ ᐅᕝᕙᓘᓐᓃᑦ ᓄᓇᐃᑦ ᐊᕕᒃᑐᖅᓯᒪᔪᒥᑦ ᐋᖅᕿᐅᒪᔪᓄᑦ
ᐊᑐᖅᑕᖏᓐᓄᑦ. ᑐᓂᐅᖅᖃᐃᓂᕐᒧᑦ ᐋᖅᕿᒃᓯᓃᑦ ᐃᓛᓐᓂᒃᑯᑦ ᐊᖏᕈᑕᐅᖃᑦᑕᖅᑐᑦ
ᑮᓇᐅᔭᖃᖅᑎᑦᑎᔪᓄᑦ ᑐᑭᒃᓯᕋᐅᑎᒥᑦ ᐅᕝᕙᓘᓐᓃᑦ ᐊᐅᓚᔪᓂᑦ
ᑕᕐᕆᔭᐅᓯᐅᕌᓂᒃᑎᓪᓗᒋᓕᕆᓂᕐᒧᑦ, ᐅᕝᕙᓘᓐᓃᑦ ᐱᓕᕆᐊᖅ ᐱᐊᓂᒃᐸᑦ. 

ᑐᓂᐅᖅᖃᐃᓂᖅ



ᐱᐊᓂᒃᑯᒃᑎᒃ ᐱᓕᕆᐊᒃᓴᕆᔭᑎᑦ (ᑕᑯᓗᒍ “ᐱᐊᓂᒃᐸᓪᓕᐊᓂᖅ” ᐃᓚᒋᔭᐅᔪᖅ),
ᑐᓂᐅᖅᖃᐃᔪᖅ ᐋᖅᕿᒃᓯᓂᐊᖅᑐᖅ ᑕᑯᔭᒃᓴᐅᑎᑕᐅᓂᖓᓄᑦ ᐱᓕᕆᐊᓂᒃ ᑕᐅᑐᒐᖃᖅᖢᓂ
ᓄᓇᒋᔭᐅᔪᒥᑦ ᐃᓂᒋᔭᖓᓐᓂᑦ, ᓄᓇᒥᑦ ᐊᕕᒃᑐᖅᓯᒪᔪᒥᑦ, ᐊᒻᒪᓗ ᐱᐊᓂᖕᓂᖓᓂᑦ.
ᑕᑯᔭᒃᓴᐅᑎᑦᑎᓂᕐᒥᑦ ᐃᓚᐅᓂᐊᖅᑐᑦ ᒪᓂᒪᑎᑕᐅᓂᖓ ᑕᑯᒃᓴᐅᑎᑕᐅᓂᐊᕐᓗᓂ
ᖃᖓᒃᑰᖓᔪᖅ ᐊᑐᖅᑕᐅᑦᑎᐊᕈᖕᓇᕐᓂᐊᕐᓗᑎᒃ ᑭᑐᑐᐃᓐᓇᐃᑦ ᑕᐅᑐᖕᓂᐊᖅᑐᑦ
ᐃᓚᐅᓂᕆᔭᖏᑦ ᐊᒻᒪᓗ ᐱᔪᒪᓂᖃᕐᓂᖏᑦ. ᐃᓚᒋᔭᐅᑉᓗᓂ ᑕᑯᔭᒃᓴᐅᑎᑦᑎᓂᕐᒧᑦ
ᖃᓄᖅᑑᕆᓂᕐᒧᑦ, ᑐᓂᐅᖅᖃᐃᔫᑉ ᑕᑯᔭᒃᓴᐅᑎᑦᑎᓂᕐᒧᑦ ᐃᖅᖃᓇᐃᔭᖅᑎᖏᑦ
ᐋᖅᕿᒃᓯᔪᖕᓇᖅᑐᑦ ᑐᓴᒐᒃᓴᓕᕆᔨᓂᒃ ᐊᐱᖅᓱᖅᑕᐅᓂᐊᕐᓗᓂ ᓱᓇᓕᐅᕆᓂᕐᒥᒃ ᓯᕗᓕᖅᑎ,
ᐊᐅᓚᔪᓂᑦ ᑕᕐᕆᔭᐅᑎᒦᑦᑐᑦ ᐊᒻᒪᓗ (ᐃᓛᓐᓂᒃᑯᑦ) ᐊᐅᓚᔪᓂᑦ ᑕᕐᕆᔭᐅᓯᐅᕆᔩᑦ. 

ᑐᓂᐅᖅᖃᐃᔩᑦ ᐱᔭᒃᓴᐅᑎᖃᖃᑦᑕᖅᑐᑦ ᑮᓇᐅᔭᓕᐊᓂᒃ ᓂᐅᕕᖅᑕᐅᔪᓄᑦ ᐅᕝᕙᓘᓐᓃᑦ
ᑎᑭᑦᓄᑦ ᐊᑭᖏᓐᓄᑦ ᑕᑯᔭᒃᓴᐅᑎᑦᑎᓂᕐᓄᑦ ᐊᓯᖏᓐᓄᓪᓗ ᑐᓂᐅᖅᖃᐅᑎᖃᐃᓂᕐᒧᑦ
ᑮᓇᐅᔭᓂᒃ ᐊᑐᖅᓯᒪᔪᓄᑦ. ᑐᓂᐅᖅᖃᐃᔨ ᐅᑎᖅᑎᑦᑎᔪᖕᓇᖅᑐᖅ ᓱᓇᑐᐃᓐᓇᒥᒃ
ᐲᖅᓯᕝᕕᐅᖅᖄᖅᑎᓪᓗᒋᑦ ᐊᑭᒋᔭᐅᔪᓗᒃᑖᓂᒃ ᑮᓇᐅᔭᓕᐊᒥᒃ ᑐᓂᐅᖅᖃᐅᑕᐅᔪᓂᑦ
ᓚᐃᓴᓐᓯᒥᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᔨᓄᑦ.   
  

ᑐᓂᐅᖅᖃᐃᓂᖅ 

ᐃᓕᓴᐃᓂᕐᒧᑦ ᑲᑎᒪᓂᖅ #4: ᐊᐅᓚᔪᓂᒃ ᑕᕐᕆᔭᐅᓯᐅᕌᓂᒃᑎᓪᓗᒋᑦ

ᐃᓕᓴᐃᓂᕐᒧᑦ ᑲᑎᒪᓂᖅ #5: 
ᑎᑎᖅᖃᐅᑎᓕᕆᓂᖅ ᐊᒻᒪᓗ
ᑮᓇᐅᔭᓂᒃ ᐊᐅᓚᑦᑎᓂᖅ

ᐊᐅᓚᑦᑎᐊᕐᓗᒋᑦ ᑎᑎᖅᖃᐅᑎᑎᑦ, ᐅᓂᑉᑳᑎᑦ ᐊᒻᒪᓗ ᑮᓇᐅᔭᖅᑑᑎᑎᑦ
ᐱᒻᒪᕆᐅᔪᖅ.ᐃᓚᐅᔪᑦ ᐱᓯᒪᓗᒋᑦ ᓇᓗᓇᐃᔭᖅᓯᒪᔪᑦ ᑎᑎᖅᖃᐅᑏᑦ ᑮᓇᐅᔭᓂᒃ
ᐊᑐᕐᓂᑯᓄᑦ, ᑳᓐᑐᕌᒃᓄᑦ, ᐊᒻᒪᓗ ᐱᔪᖕᓇᖅᑎᑦᑎᔾᔪᑎᓄᑦ ᐳᒥᑦᓄᑦ, ᐋᖅᕿᒃᓱᕐᓗᒋᑦ
ᑎᑎᖅᖃᐅᑎᓄᑦ ᑐᖅᖁᖅᓯᓯᒪᕝᕖᑦ ᐊᒻᒪᓗ ᐊᑐᖅᑕᐅᔪᑦ (ᓲᕐᓗ ᓇᓪᓕᖅᖄᑦ
ᓂᐅᕕᖅᑕᐅᔪᓄᑦ ᐊᒻᒪᓗ ᐊᑭᓕᒐᒃᓴᐃᑦ), ᐊᒻᒪᓗ ᖃᐅᔨᓴᑦᑎᐊᕐᓗᒋᑦ ᐱᕙᓪᓕᐊᓂᖅ
ᐅᔾᔨᕐᓇᖅᑐᑦ ᑎᑭᐅᑎᔭᐅᔪᓄᑦ ᐊᒻᒪᓗ ᑭᒡᓕᒋᔭᐅᔪᓄᑦ.

ᑐᑭᓯᓐᓇᖅᑐᓂᒃ ᑐᓴᐅᒪᖃᑦᑕᐅᑎᓃᑦ ᐃᖅᖃᓇᐃᔭᖃᑕᐅᔪᓗᒃᑖᓄᑦ ᐃᒻᒪᕆᐅᖕᒥᔪᖅ.
ᑲᑎᒪᖃᑎᖃᖃᑦᑕᕐᓃᑦ ᐊᒻᒪᓗ ᐅᑉᓗᒥᒨᖓᓕᖅᑐᐃᓃᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᔨᓄᑦ
ᐃᑲᔪᖃᑦᑕᖅᑐᖅ ᐱᓕᕆᐊᖑᑲᐅᑎᒋᓂᐊᕐᓗᑎᒃ ᓱᓇᑐᐃᓐᓇᐃᑦ ᐃᖢᐃᓗᑕᐅᔪᑦ.
ᐋᖅᕿᐅᒪᑉᓗᓂ ᐊᒻᒪᓗ ᑲᒪᒋᑉᓗᒋᑦ ᓇᓗᓇᐃᔭᖅᓯᒪᓂᐅᔪᑦ, ᐊᐅᓚᔪᓂᑦ
ᑕᕐᕆᔭᐅᓯᐅᕆᔩᑦ ᐃᑲᔪᖃᑦᑕᖅᑐᖅ ᐃᖅᖃᓇᐃᔭᖅᑏᑦ ᐱᓕᕆᖃᑎᒌᖕᓂᖏᓐᓄᑦ ᐊᒻᒪᓗ
ᐱᓕᕆᖃᑎᒌᑦᑎᐊᕐᓂᐊᕐᓗᑎᒃ. 

ᐊᐅᓚᑦᑎᓂᖅ ᐱᓕᕆᐊᕐᒥᑦ ᐊᐅᓚᑦᑎᓂᕐᒧᑦ

ᑲᒪᒋᑉᓗᒋᑦ ᑮᓇᐅᔭᐃᑦ ᒥᒃᓵᓄᑦ ᓈᓴᐅᓯᕆᓂᕐᓂᒃ ᓈᓴᐃᓃᑦ ᐊᒃᓱᕈᕐᓇᖅᑑᔪᖅ
ᓱᓇᑐᐃᓐᓇᒧᑦ ᐱᓕᕆᐊᕐᒧᑦ. ᓈᓴᐃᓂᕐᓂᑦ ᐃᓚᐅᔪᑦ ᑕᒪᓗᒃᑖᖅ ᕿᒥᕐᕈᔭᐅᓂᖏᑦ
ᑮᓇᐅᔭᐃᑦ ᒥᒃᓵᓄᑦ ᑎᑎᖅᖃᐅᑎᒋᔭᐅᔪᑦ, ᐃᓚᐅᑉᓗᑎᒃ ᑮᓇᐅᔭᖅᑑᑏᑦ, ᐊᑭᐅᔪᓄᑦ
ᐅᓂᑉᑳᑦ, ᐊᑭᓕᒐᒃᓴᐃᑦ, ᑮᓇᐅᔭᓂᒃ ᐊᑐᕐᓂᑯᓄᑦ ᓇᓪᓕᖅᖄᑦ, ᐊᒻᒪᓗ
ᐊᑭᓕᖅᑐᖅᑕᐅᔪᓄᑦ ᑎᑎᖅᖃᐅᑏᑦ. ᐅᔾᔨᖅᑐᑦᑎᐊᖅᖢᑎᒃ ᖃᐅᔨᓴᖅᖢᒋᑦ
ᑎᑎᖅᖃᐅᑏᑦ, ᓈᓴᐅᓯᕆᔩᑦ ᖃᐅᔨᓂᐊᖅᑐᑦ ᒪᓕᒃᑕᐅᒐᓗᐊᕐᒪᖔᑦ ᐊᐅᓚᔪᓂᑦ
ᑕᕐᕆᔭᐅᓯᐅᖅᑐᓕᕆᖃᑦᑕᖅᑐᓄᑦ ᐊᑐᖅᑕᐅᓲᑦ ᐊᒻᒪᓗ ᒪᓕᒐᓄᑦ ᒪᓕᒐᕋᓛᑦ. 

ᐱᓕᕆᐊᖑᔪᖅ ᐊᔪᕐᓇᙱᑦᑑᑎᓐᓂᐊᕐᓗᒍ, ᐱᓯᒪᖃᑦᑕᕐᓗᓂ ᓇᓚᐅᑦᑎᔪᓂᒃ ᐊᒻᒪᓗ
ᑕᑯᒃᓴᐅᑎᑦᑎᓂᒃᑯᑦ ᑮᓇᐅᔭᐃᑦ ᒥᒃᓵᓄᑦ ᑎᑎᖅᖃᐅᑎᓂᒃ ᐊᐅᓚᔪᓂᑦ
ᑕᕐᕆᔭᐅᓯᐅᕆᓂᓗᒃᑖᒥᑦ, ᐱᒋᐊᕐᓂᖓᓂᑦ ᐃᓱᐊᓄᑦ ᑎᑭᓪᓗᒍ. ᑮᓇᐅᔭᓂᒃ
ᐊᑐᖅᑕᐅᔪᓄᑦ ᓇᓪᓕᖅᖄᑦ ᐊᒻᒪᓗ ᐊᑭᓕᐅᑎᓄᑦ ᑎᑎᖅᖃᐅᑏᑦ
ᐋᖅᕿᒃᓱᑦᑎᐊᖅᓯᒪᓗᒋᑦ ᒥᑭᓛᒃᑰᖅᑎᓐᓂᐊᕐᓗᒍ ᐅᓗᕆᐊᓇᕐᓂᐅᔪᖅ
ᐋᖅᕿᐅᒪᙱᓐᓂᕐᒧᑦ ᐅᕝᕙᓘᓐᓃᑦ ᓈᒻᒪᙱᓐᓂᐅᔪᑦ ᓇᓗᓇᐃᖅᑕᐅᓂᐊᕐᓗᑎᒃ.
ᑎᑎᕋᐅᓯᕆᖃᑦᑕᕐᓗᒋᑦ ᑮᓇᐅᔭᓄᑦ ᐊᑐᕐᓂᑯᓗᒃᑖᑦ ᓇᓚᐅᑦᑎᓯᒪᓗᑎᒃ, ᐊᒻᒪᓗ
ᓇᓗᓇᐃᔭᖅᓯᒪᔪᓂᒃ ᐅᓂᑉᑳᓕᐅᕐᓗᑎᑦ ᑕᑯᒃᓴᐅᓗᒋᑦ ᓱᓇᑐᐃᓐᓇᐃᑦ
ᐊᔾᔨᒌᙱᓐᓂᐅᔪᑦ ᑮᓇᐅᔭᖅᑑᑎᓕᐊᖑᖅᖃᐅᑕᐅᓚᐅᖅᑐᒥᑦ ᐊᒻᒪᓗ ᐅᖃᐅᓯᕆᓗᒋᑦ
ᐊᓯᐊᙳᖅᓯᓂᐅᔪᑦ.

ᓈᓴᐃᓃᑦ ᐱᒻᒪᕆᐅᔪᑦ ᑕᑯᑎᓐᓂᐊᕐᓗᒋᑦ ᑮᓇᐅᔭᖃᖅᑎᑦᑎᔪᑦ ᖃᓄᖅ ᐱᑖᖅᓯᒪᔭᖓᑦ
ᐊᑐᖅᑕᐅᓚᐅᕐᒪᖔᑦ ᐊᐅᓚᔪᓂᑦ ᑕᕐᕆᔭᐅᓯᐅᕆᑎᓪᓗᒋ, ᐊᒻᒪᓗ
ᓇᓗᓇᙱᑦᑐᖅᑕᖃᕐᓂᐊᕐᓗᓂ ᑮᓇᐅᔭᓂᒃ ᐊᑐᕐᓂᑯᓗᒃᑖᓄᑦ.
ᑐᓴᐅᒪᖃᑦᑕᐅᑎᓂᖃᑦᑎᐊᕐᓗᓂ ᐊᒻᒪᓗ ᐱᓕᕆᖃᑎᒌᖕᓂᖏᑦ ᐊᐅᓚᔪᓂᑦ
ᑕᕐᕆᔭᐅᓯᐅᕆᓂᕐᒧᑦ ᐃᖅᖃᓇᐃᔭᖅᑑᑦ ᐊᒻᒪᓗ ᓈᓴᐃᔩᑦ ᐱᒻᒪᕆᐅᔪᖅ
ᐱᐊᓂᑦᑎᐊᖅᑕᐅᓂᐊᕐᓗᓂ ᓈᓴᐃᓂᖅ. ᑐᓂᓗᒋᑦ ᓈᓴᐃᔩᑦ ᐊᑐᖅᑐᓂᒃ
ᑎᑎᖅᖃᐅᑎᓂᒃ ᑭᖑᕙᐅᑎᙱᓪᓗᒋᑦ ᐊᒻᒪᓗ ᐱᒋᐊᑲᐅᑎᒋᓗᒋᑦ ᓱᓇᑐᐃᓐᓇᐃᑦ
ᖃᐅᔨᒋᐊᕐᕕᐅᔪᑦ ᐅᕝᕙᓘᓐᓃᑦ ᐃᓱᒫᓘᑕᐅᔪᑦ. 

ᑮᓇᐅᔭᐃᑦ ᒥᒃᓵᓄᑦ ᓈᓴᐃᓃᑦ

ᐱᐊᓂᒃᑯᖕᓂ ᐱᓕᕆᐊᕆᔭᐃᑦ, “ᐅᒃᑯᐊᕆᐊᖃᕐᓂᐊᖅᑕᐃᑦ” ᐱᓕᕆᐊᑦ
ᑮᓇᐅᔭᖃᖅᑎᑦᑎᔪᓄᑦ. ᑐᑭᖃᖅᑐᖅ:

ᐱᐊᓂᒃᑕᐅᓗᑎᒃ ᑮᓇᐅᔭᐃᑦ ᒥᒃᓵᓄᑦ ᓈᓴᖅᑕᐅᔪᑦ ᓈᓴᐅᓯᕆᔨᓄᑦ
ᐊᐅᓪᓚᖅᑎᓪᓗᒋᑦ ᑭᖑᓪᓕᖅᐹᒃᑰᖓᔪᑦ ᐊᔾᔨᖏᑦ ᐱᓕᕆᐊᖑᔪᑦ (ᐊᐅᓚᔪᖅ ᑕᕐᕆᔭᐅᑎ
ᐅᕝᕙᓘᓐᓃᑦ ᑕᓚᕕᓴᒃᑯᑦ ᑕᑯᒃᓴᐅᖃᑦᑕᕐᓂᐊᖅᑐᓂᒃ ᐱᔾᔪᑕᐅᔪᖅ ᓈᒻᒪᒋᔭᐅᔪᒃᑯᑦ
ᑕᑯᔭᒃᓴᐅᑎᑦᑎᓲᓂᑦ ᐊᒻᒪᓗ ᐊᑐᖅᑕᐅᔪᒥᑦ) 
ᐅᖃᐅᓯᕐᒥᒃ ᑐᑭᓕᐅᕆᓂᖅ (ᓂᐱᓕᐅᕆᒃᑲᓐᓂᕐᓂᖅ ᐊᒻᒪᓗ ᐊᑯᑉᓕᖅᑎᕆᓂᖅ ᐅᕝᕙᓘᓐᓃᑦ
ᐊᑎᕆᔭᐅᔪᓂᑦ ᐊᑎᒃᑲᓐᓂᐅᔪᑦ) ᑐᓂᐅᖅᖃᐅᑕᐅᓂᐊᕐᓗᑎᒃ
ᐅᓂᑉᑳᑦ
ᑕᑯᔭᒃᓴᐅᑎᓕᕆᓂᕐᒧᑦ ᐊᑐᖅᑕᐅᔪᑦ ᐱᔭᐅᔭᕆᐊᓖᑦ ᑮᓇᐅᔭᖃᖅᑎᑦᑎᔪᒧᑦ ᐅᕝᕙᓘᓐᓃᑦ
ᑐᓂᐅᖅᖃᐃᔨᒧᑦ (ᓲᕐᓗ ᐊᐅᓚᔫᑉ ᑕᕐᕆᔭᐅᑎᐅᑉ ᐃᓚᖏᑦ ᑕᑯᒃᓴᐅᑎᑕᐅᔪᑦ
ᐊᔾᔨᒌᙱᑦᑐᑦ ᓇᑲᓯᒪᑉᓗᑎᒃ, ᓴᓂᕋᕐᒧᐊᖅᑐᒃᓴᐃᑦ, ᐊᔾᔩᑦ, ᓇᓗᓇᐃᖅᑕᐅᓂᖏᑦ
ᐊᐅᓚᔪᒥᑦ ᑕᕐᕆᔭᐅᑎᒥᑦ ᐃᓚᐅᔪᓂᑦ, ᑐᓴᒐᒃᓴᓂᑦ ᑎᑎᖅᖃᐃᑦ, ᐱᓕᕆᐊᖑᔪᑦ
ᐊᐅᓚᔪᓕᐅᕆᓂᕐᒧᑦ ᑕᕐᕆᔭᐅᓯᐅᕆᓂᕐᒧᑦ ᐱᔪᓂᒃ ᑎᑎᕋᖅᓯᒪᔪᑦ, ᑎᑕᒃᑐᑦ
ᐊᑐᖅᑕᐅᓂᐊᖅᑐᓄᑦ ᑎᑎᕋᖅᓯᒪᔪᑦ, ᐱᔾᔪᑎᖃᖅᑐᒧᑦ ᑎᑎᕋᖅᓯᒪᔪᑦ, ᑕᒪᒃᑯᐊᕋᓗᐃᑦ.) 

ᐱᒻᒪᕆᐅᔪᖅ ᑮᓇᐅᔭᖃᖅᑎᑦᑎᔪᑦ ᐅᑉᓗᒥᒨᓕᖅᑐᖃᑦᑕᕐᓗᒋᑦ ᐱᕙᓪᓕᐊᓂᕆᔭᖕᓄᑦ. ᑐᓂᓗᒋᑦ
ᓈᓴᖅᑕᐅᓯᒪᔪᑦ, ᐱᓕᕆᐊᖑᔪᑦ ᐊᒻᒪᓗ ᐅᓂᑉᑳᑦ ᑯᖑᕙᙱᓪᓗᒋᑦ.

ᓄᖅᖃᖅᑎᑕᐅᓂᖏᑦ ᐱᓕᕆᐊᑦ ᐊᒻᒪᓗ ᑐᓂᓯᓂᖅ
ᐅᓂᑉᑳᓂᒃ

